
Inatsisissatut siunnersuummut nassuiaatit

Nassuiaatit nalinginnaasut

1. Aallaqqaasiut 

Inatsisissatut siunnersuutip siunertaraa, unammilleqatigiinnermut inatsit eqqortunik sinaakkutaqarnersoq qulakkiissallugu, qulakkeerinninnermi unammilleqatigiinnermut siuarsaaqataallunilu unammilleqatigiinnermut innarliinnginnissamut suliniutaalluni. 

Sukaterilluni atuutsitsilernerup unammilleqatigiissinnaanermut ilaatigut unammilleqatigiinnerup killeqarneranik, Unammilleqatigiinnermut Ataatsimiititaliap maleruagassat atuuttut tunngavigalugit siornatigut iliuuseqarsinnaasimanngikkaluartoq iliuuseqarsinnaatilerneranik qulakkeerisuuvoq.

Unammilleqatigiinnermut ajornartorsiutit unioqqutitsilluni iliuutsinik peqquteqanngillat, niuerfimmili periutsinut naleqqutinngitsunut tunngassuteqarlutik. Inuussutissarsiuteqartuni aaliangersimasuni iliuutsinut periutsinullu tunngasunik niuerfimmik misissuineq pillugu tunngavissaqalernerup periarfissippaa, niuerfimmi periutsinut iliuutsinullu naapertuutinngitsunut, illua-tungeriit unammilleqatigiinnermut inatsimmik unioqqutitsinngikkaluarlutik, unammilleqatigiinnermut innarliisumut iliuuserisassatut peqqussuteqartoqarsinnaalerneq. Assersuutigalugu qaffasissumik akilersuinerit imaluunniit unioqqutitsisumik iliuuseqanngikkaluarluni unammilleqatigiinnermut ajoqusiisumik periuseqarluni suliffeqarfimmi iluanaaruteqarneq.

Siunnersuutigineqarpoq, unammilleqatigiinnermut pisortaqarfiit suliamik suliaqarnissaminnut paasissutissanik noqqaassuteqarsinnaanerat unammilleqatigiinnermut inatsimmeereersut allannguutissatut siunnersuummi pineqartumi immikkoortut arlallit ilaneqarlutillu sakkortusarneqarput.

Inatsimmi tunngavissatut siunnersuutigineqarpoq, Atuisartoqarnermut Unammilleqatigiinnermullu Aqutsisoqarfiup inuussutissarsiortunik misissuisinnaalissasoq, tassani niuerfimmi unammilleqatigiinneq atukkallu qanoq innersut paasiumallugu. 

Inatsimmut siunnersuummi siunnersuutigineqarpoq, suliffeqarfinnut kattunnikut pillugit suliani pisuni aaliangersimasuni killigititat atorunnaarsinneqarsinnaasut, tassani paasissutissat attuumassuteqartut nassiunneqarnissaat tikillugu.

Siunnersuutigineqarpoq, aaqqissuussaq; ilaasortaq ataaseq inuussutissarsiornermut kattuffinnit ataatsimoortunit inassuteqarnerat malillugu atorunnaassasoq. Allannguutitullu siunnersuutigineqarpoq, Naalakkersuisut, qinnuteqarnissamut ingerlatseriaaseq aallaavigalugu, atuisartoqarnermut pissutsinut ilisimasalimmik ilaasortassamik toqqaassapput.

Siunnersuutigineqarpoq, Unammilleqatigiinnermut Ataatsimiititaliap taasinermut maleruagassai inatsimmut ilanngunneqassapput. Nalunaarummi atorunnaarsinneqareersumi siornatigut atuarneqarsinnaasimagaluarput. 

Aammattaaq allaffissornermi ingerlatsinikkut teknikikkullu minnerusunik allannguuteqartoqassasoq siunnersuutigineqarpoq. Assersuutigalugu suliami paasissutissanik takunnissinnaatitaanermut aamma unammilleqatigiinnermut suliat isertornerusumik suliarisinnaaniarlugit inatsisitigut aallaavittut inummut paasissutissat pillugit suliarinninnermi inatsisit malillugu inummut paasissutissat tigusinnaanissaannut killeqarnerulerneq. Matuma kingorna siunnersuutigineqarpoq, ullormut aamma pinngitsaaliissummik akileeqqussutit Nunatta Karsianut ikineqartassasut. 


2. Siunnersuummi immikkoortut pingaarnerit

2.1. Inatsisit atuuttut
Atuisartoqarnermut Unammilleqatigiinnermullu Aqutsisoqarfimmi suliffeqarfinnut kattunnikunik suliassanngortinneqarsimasut ullumikkut, immikkut pisoqartillugu kinguartinneqarsinnaasumik, killigititaqarput. Suliffeqarfiit kattunnikut pillugit suliassanngortitaq § 20, imm. 5 atuuttoq malillugu, Atuisartoqarnermut Unammilleqatigiinnermullu Aqutsisoqarfiup killigitinneqarlutik atuuttut qaangiutsinnagit  kattunneq pillugu suliassanngortinneqarsimasoq suliaralugu naammassisimanngippagu, akuerineqassaaq, akuersissummillu imaluunniit inerteqqummik inaarutaasumik aalajangiilluni.

Kattunneq pillugu suliassanngortitaq naammassineqarpat, killigititat aallartinneqassapput. Ilaatigut kingorna aqutsisoqarfik kattunneq pillugu suliassanngortinneqartumi ajoqusiillutik sunniuteqartut pillugit nalilersueqqinnissaminut paasissutissanik allanik suli pisariaqartitsisoq paasineqartarpoq. Maleruagassat atuuttut malillugit aqutsisoqarfik paasissutissanik allanik pisariaqartitsinera killigititanut sunniuteqarneq ajorpoq.

Unammilleqatigiinnermut Ataatsimiititaliap unammilleqatigiinnermut inatsit, tassungalu atatillugu maleruagassat allat atuutsinneqartut, tunngavigalugit allaffissornikkut ingerlatsineq akisussaaffigaa. Maleruagassani atuuttuni malitsigineqarpoq, siulittaasoq ilaasortassallu Naalakkersuisunit ukiut sisamakkaartumik toqqarneqartassasut. Sulili piffissaritinneqartoq qaangiutinngitsoq nutaamik ataatsimiititaliamik toqqaasariaqarneq inatsimmi atuuttumi ilaatinneqarani. Matumani kinguneqarpoq, unammilleqatigiinnermut ataatsimiititaliaqartuaannarnissaanut, taamaasilluni aalajangiillunilu sulianik suliarinnittarnerit kinguaattooratik suliarineqarlutik naammassineqartarnissaannut, isumannaarisoqartuaannannginnera.

Atuisartoqarnermut Unammilleqatigiinnermullu Aqutsisoqarfiup maleruagassat atuuttut malillugit niuerfimmik misissuinissaminut periarfissaqanngilaq.

Atuisartoqarnermut Unammilleqatigiinnermullu Aqutsisoqarfik ullumikkut suliffeqarfimmik, aqutsisoqarfik unammilleqatigiinnermut inatsimmik unioqqutitsisoqarneranik ilimasuuteqaruni, nakkutilliisinnaavoq, misissuinerlu aallaavigalugu unammilleqatigiinnermut ajornartorsiutinut uppernarsarneqarsimasunut niuerfimmik ingerlatsisunut iliuuserisassatut periutsikkullu peqqussuteqarsinnaalluni. Nakkutilliinermi misissuinerit Unammilleqatigiinnermut Ataatsimiititaliap nakkutilliineranut – imaluunniit nakkutilliisutut ingerlatsisup – unammilleqatigiinnermut inatsimmik unioqqutitsisoqannginnissamut sakkussaatut isigineqarsinnaavoq. Nakkutilliinermi misissuineq, Unammilleqatigiinnermut Ataatsimiititaliap sulianik ingerlatsinermi suliassat suliarineqartarnerat pillugu inatsit tunngavigalugu aalajangiisariaqarneranut aallarniutaasinnaavoq. Inatsit maannakkut atuuttoq misissuinissamut niuerfimmilu, tassani unammilleqatigiinnermut maleruagassat unioqqutinneqanngikkaluarlutik unammilleqatigiinnermut ajoqusiisunik pilersitsisimappata, periutsinut aamma iliuutsinut iliuuseqarnissamut periarfissaqartitsigani.

Unammilleqatigiinnermut inatsimmi § 6, imm. 1 imaluunniit § 11, imm. 1 naapertorlugu unammilleqatigiinnermi ajoqusiisoqartoq – imaluunniit ajoqusiisoqarsimasoq - nakkutilliinermi misissuineq aallaavigalugu uppernarsineqarpat, Unammilleqatigiinnermut Ataatsimiititaliaq peqqussuteqarsinnaavoq, tak. § 28, imm. 1. Unammilleqatigiinnermut Ataatsimiititaliap § 6-imi imaluunniit § 11-mi inerteqqussut unioqqutinneqarsimasoq uppernarsiguniuk, piaartumik peqqussuteqarsinnaavoq. Peqqussuteqarnermi iliuut inerteqqutaasoq unitsinneqassasoq nalunaarutigineqarsinnaavoq, tassani peqqussutit immikkut piumasaqaateqarsinnaasut assigalugit. 

Unammilleqatigiinnermut Ataatsimiititaliap aamma suliami suliffeqarfik Atuisartoqarnermut Unammilleqatigiinnermullu Aqutsisoqarfiup nalunaarutaanni § 6, imm. 1 aamma § 11, imm. 3-mut atatillugu peqqussutigineqartunik pituttuisumik aalajangiisinnaavoq, tassani Unammilleqatigiinnermut Ataatsimiititaliap unioqqutitsisoqarneranik nassaanngikkaluartoq, tak. § 29, imm. 1. 

Sulianut paasissutissanut atatillugu Atuisartoqarnermut Unammilleqatigiinnermullu Aqutsisoqarfik tamatigut illua-tungeriit paasissutissaataannik kisimi pisariaqartitsisuaannanngilaq, ilaatigut pingajuusumit paasissutissanik noqqaassuteqartariaqarsinnaavoq. 

Unammilleqatigiinnermut inatsimmi maleruagassat maannakkut atuuttut malillugit suliani paasissutissanik takutitseqqusinnginnermut tunngasut ilanngunneqanngillat, tak. Pisortat ingerlatsineranni suliassat suliarineqartarnerat pillugu Inatsisartut inatsisaat. Paasissutissanik takutitseqqusinnginnerup nalinginnaasumik peqquteqartarpoq, Atuisartoqarnermut Unammilleqatigiinnermullu Aqutsisoqarfik, inatsisitigut allaffissornermi paasissutissanik amerlasuunik tigummiagaqalertarnera, suliffeqarfimmut paasissutissat isertuussat ilanngullugit, paasissutissat tamanut saqqummiunnerini unammilleqatigiinnermut ilaannut ilaqutaasinnaasut ilaannullu ajoqusiisinnaallutik. 

Pisortat ingerlatsineranni inatsimmi takunnissinnaatitaanermut maleruagassat atorneqarput. Takunnissinnaatitaaneq ima paasineqassaaq, pisortaqarfiup innuttaasoq pillugu suliami pineqartumi paasissutissat imminermut tunngasut pillugit takunnissinnaatitaasoq. Inatsimmut atuuttumi § 24, imm. 1, 2. pkt.-imut nassuiaatini takuneqarsinnaavoq, suliani, unammilleqatigiinnermut inatsit malillugu aalajangiiffigineqarsimanngikkuni aalajangiiffigineqartussami, paasissutissanik takunnissinnaatitaaneq suliffeqarfimmut kisimi atuutsinneqartoq – innuttaasunullu atuutsinneqarani. Inatsimmili atuuttumi ersarissumik allaqqasoqanngilaq. 

Ullormut aamma pinngitsaaliissummik akileeqqussutit unammilleqatigiinnermut inatsimmi ullumikkut Nunatta Karsianut ikineqartarput. 

Maannakkut maleruagassani atuuttuni Naalakkersuisut Unammilleqatigiinnermut Ataatsimiititaliamut ilaasortamik ataatsimik inuussutissarsiornermut kattuffinnit ataatsimoortunit inassuteqarneq malillugu toqqaasarneq atorunnaassasoq. Maannakkut inuussutissarsiornermut kattuffeqanngilaq. Taamaattumillu inatsit allanngortinneqartariaqarluni.

Ullumikkut Unammilleqatigiinnermut Ataatsimiititaliap taasinissamut maleruagassai sumiluunniit allassimanngillat. Taamaattumik siunnersuutigineqarpoq, ataatsimiititaliap taasinissamut maleruagassai unammilleqatigiinnermut inatsimmi allaqqalissasut. 

2.2 Siunnersuutip imarisaa 

Inatsimmut siunnersuummi siullertut siunnersuutigineqarpoq, kattunnikut pillugit suliassanngortitani suliarinninnermi killigititaq unitsinneqarsinnaanissaannut periarfissaqalernissaq, tassani Atuisartoqarnermut Unammilleqatigiinnermullu Aqutsisoqarfiup kattunneq pillugu nalilersuinissaminut pisariaqartillugu noqqaassutigisimagaluarlugu, suliffeqarfiit peqataasut paasissutissat allat piumaneqartut nassiutinngippagit. Maleruagassat atuuttut malillugit aqutsisoqarfiup kattunneq pillugu suliassanngortinneqartumi killigititat sunniuteqartinnagit paasissutissat attuumassuteqartut ilassutaasussallu nalilersueqqissaarnissaminut pisariaqartippai. Kattunnerup nalinginnaasumik ingerlaannaq akuerineqarsinnaaneranik tamanna kinguneqarsinnaavoq, tassani kattunnermi peqataasut paasissutissat pisariaqartinneqartut nassiunnissaannut kinguarsarsimappat. Siunnersuutip qiunertaraa, kattunneq misissorneqaqqaarani akuerineqartassanngitsoq, tassani suliamik suliarinninnermi killigititaq qaangiukkaluarpat. 

Aammattaaq siunnersuutigineqarpoq, Atuisartoqarnermut Unammilleqatigiinnermullu Aqutsisoqarfik niuerfimmik misissuinermi unammilleqatigiinnermut ajornartorsiutinut uppernarsarneqarsimasunut iliuuseqarsinnaalernissaanut atuutsitsilerneq periarfissiissasoq, tassani unammilleqatigiinnermut inatsit unioqqutinneqarsimanngikkaluarpalluunniit.

Siunnersuut malillugu Atuisartoqarnermut Unammilleqatigiinnermullu Aqutsisoqarfik Unammilleqatigiinnermut Ataatsimiititaliap akuersineratigut ataatsimik arlalinnilluunniit inuussutissarsiuteqartuni iliuutsitigut periutsiniluunniit atuisunut suliffeqarfinnullu allanut unammilleqatigiinnermut innarliisoqarnersoq pillugu niuerfimmik misissuinermik aallartisitsisinnaassaaq. Assersuutigalugu periutsitigut unammilleqatigiinnermut innarliisunik suleriuseqarnermi qaffasippallaartumik akilersuinerit imaluunniit iluanaarutit, tassani suliffeqarfiit ilaanni unioqqutitsinerunngikkaluartoq. 

Taamaasilluni Unammilleqatigiinnermut Ataatsimiititaliaq unammilleqatigiinnermut inatsimmi inerteqqutiginerlutik aalajangersakkanik unioqqutitsisoqarnersoq pillugu nakkutilliiginnarani, aningaasaqarnikkut niuerfimmi atukkanik periutsinillu, unammilleqatigiinnermut innarliisoqarnersoq pillugu, nakkutilliisalissasoq.

Aqutsisoqarfiup unammilleqatigiinnermut innarliisumik ingerlatsisoqartoq nalilerpagu uppernarsarsinnaallugulu, siunnersuutigineqarpoq, aqutsisoqarfik niuerfimmik misissuinini naammassillugu unammilleqatigiinnermut iluarsiissummik iliuusissamik peqqussuteqarsinnaasoq. Siunnersuut akuerineqarpat, peqqussutit pineqartut Unammilleqatigiinnermullu Ataatsimiititaliamit inissinneqarnikuugaluartut siunertarineqartaratik, Unammilleqatigiinnermut inatsimmi inerteqqutitut aalajangersakkatut maleruagassanik unioqqutitsinerit ilanngunneqassasut. 

Akuliutissagaannili unammilleqatigiinnermut innarliinermi uppernarsarneqarsimasumik iluarsiinissamut akuliuttoqassaaq, akuliunnerlu unammileqatigiinnermut ajornartorsiutinut uppernarsarneqarnikunut naleqquttuussalluni. 

Siunnersuutigineqarpoq, Atuisartoqarnermut Unammilleqatigiinnermullu Aqutsisoqarfik Unammilleqatigiinnermut Ataatsimiititaliap niuerfimmik misissuinissamik akuersineraniit kingusinnerpaamik ukiut marluk qaangiutsinnagit niuerfimmik misissuineq naammassillugu peqqussummik aalajangiussillutik imaluunniit neriorsuummik pituttuisumik imaluunniit niuerfimmik misissuineq naammassisoq pillugu tamanut saqqummiussilluni aalajangiisinnaavoq. Taamaasiornerup suliffeqarfiit niuerfimmik misissuinermut attuumassuteqartut, ersarissumik qaqugu misissuinerup naammassineqarnissaanut naatsorsuuteqarsinnaanissaat qulakkiissavaa. 

Allannguutissatut siunnersuummi aamma paasissutissanik tamanut saqqummiineq sammineqarpoq. Atuisartoqarnermut Unammilleqatigiinnermullu Aqutsisoqarfik unammilleqatigiinnermut suliani paasissutissanut atatillugu pingajuusumit noqqaassuteqakkajuttarpoq. Nalinginnaasumik pingajuusup paasissutissat, suliamik suliarinninnermut attuumassuteqartut, isertuussanik imaqanngitsut nassiutissavai. Aqutsisoqarfimmi suliani paasissutissat sinaakkutaasa isumannaarnissaannut siunnersuutigineqarpoq, inatsisitigut paasissutissat uppernarsaatillu sulianik suliarinninnermi atorneqartut tunngavilerneqarnissaat, aqutsisoqarfimmiillu pingajuusumit oqaaseqaatit tamanut saqqummiuttarnissaannut qanoq pisariaqartitsisoqartiginersoq. Ingerlatsinermut aamma suliffeqarfiup isertugaatai pillugit paasissutissanik tamanut saqqummiussinermi mininneqartussanut maleruagassat atuuttut malillugit tamanut saqqummiussisoqartassaaq.

Inatsimmut siunnersuutip Unammilleqatigiinnermut Ataatsimiititaliap, pineqartoq inatsisartut inatsisaanni aalajangersakkanut ilaatinneqarnersoq pillugu paasissutissat tamaasa tunniunneqarnissaannut piumasaqaateqarnissaanut periarfissaqartilissavaa, aammalu paasissutissat suliami nalilersuinissamut pisariaqartinneqartut unammilleqatigiinnermut pisortaqarfiit unammilleqatigiinnermut inatsimmut siunnersuummi tunngavissaqalissammata. Aammattaaq pisiortorfiit avataaneersut aamma inuit suliami peqataasut paasissutissanik noqqaassuteqarfigineqarsinnaalissapput.

Inatsimmut siunnersuutip Atuisartoqarnermut Unammilleqatigiinnermullu Aqutsisoqarfik suliffeqarfinnut, immikkoortortamik misissuinermut atugassanik, paasissutissanik noqqaassuteqarsinnaalernissaannut inatsisitigut tunngavissaqalersissavaa, kiisalu suliami inernerineqartut tamanut saqqummiussinnaalissallugit. Immikkoortortamik misissuinermi anguniagaavoq, unammilleqatigiinnermi aamma niuernermi immikkoortortani atukkat paasisaqarfiginissai. Aqutsisoqarfiup paasissutissanik piumasaqarsinnaatitaanera allatuulli, paasissutissanik noqqaassuteqarsinnaatitaanermi, pinngitsaaliissummik akileeqqussuteqarnikkut imaluunniit akiligassinneqarnikkut atorunnaarsinneqarsinnaapput.

Aammattaaq siunnersuutigineqarpoq, Unammilleqatigiinnermut Ataatsimiititaliami ilaasortat ukiut sisamakkaartumik ilaasortaanerat sivitsorneqartassasut, tassani nutaamik ataatsimiititaliap naanerani nutaanik ilaasortassanik taasisoqarsimanngippat. Aalajangersakkami § 27, imm. 2-mik allannguinermi siunertaavoq, aalajangiisinnaallunilu sulianik suliarinninnermik kinguaattoorneqanngitsumik naammassinnissinnaasumik unammilleqatigiinnermut ataatsimiititaliaqartuaannarnissamik qulakkeerinninneq. 

Aammattaaq siunnersuutigineqarpoq, § 24-mi oqaaseqaat inatsimmi suliffeqarfiit pillugit suliani takunnissinnaatitaaffeqartuni aalajangiiffiusussani ersarinnerusumik allaqqasoqassasoq. Unammilleqatigiinnermut inatsit malillugu suliat misissuinerillu nalinginnaasumik pisortat sulianik suliarinnittarnerat pillugu inatsimmi paasissutissanik takunnissinnaatitaanermut maleruagassat ilaatinneqartannginneri, tassani imminermut tunngasunik paasissutissanik takunnissinnaatitaasoqartarmat (”egenacces”). Allannguummut aallaavigineqarpoq, aalajangersakkap maannakkut oqaaseqaammigut, unammilleqatigiinnermi sulianik misissuinernut atatillugu paasissutissanik takunnissinnaatitaanermut periarfissat annertummata.

Maleruagassat atuuttut malillugit Unammilleqatigiinnermut Ataatsimiititaliamut ilaasortaq ataaseq atuisartoqarnermut kattuffinnit ataatsimoortuni inassuteqarneq malillugu toqqarneqartassasoq. Kalaallit Nunaanni atuisartoqarnermut kattuffeqannginnerani siunnersuutigineqarpoq, atuisartoqarnermut pissutsinut ilisimasalimmik Unammilleqatigiinnermut Ataatsimiititaliamut ilaasortassamik ataatsimik toqqaasoqartassasoq, Naalakkersuisullu soqutiginnittut atorfimmut qinnuteqarneri aallaavigalugit ilaasortassamik toqqaasassasut. Taamaasilluni siunnersuutigineqarpoq, ataatsimiititaliamut allatseqarfik toqqaanissamut qaammatit pingasut qaangiutsinnagit tamanut ammasumik nuna tamakkerlugu tusagassiuutitigut aamma Atuisartoqarnermut Unammilleqatigiinnermullu Aqutsisoqarfiup nittartagaatigut, atuisartoqarnermut pissutsinut ilisimasalimmik ataatsimiititaliamut ilaasortassatut soqutiginnittut qinnuteqartoqarsinnaasut pillugu, saqqummiussisassasoq. 

Aammattaaq Unammilleqatigiinnermut Ataatsimiititaliap taasititsinermi maleruagassai inatsimmut ilanngunneqarnissaat siunnersuutigineqarpoq. Nalunaarummi atorunnaareersumi siornatigut takuneqarsinnaasimagaluarput. 

3. Aningaasaqarnikkut allaffissornikkullu pisortanut sunniutaasussat

Siunnersuut pisortanut immikkut aningaasartuutaassanngilaq. Immikkut aningaasartuutit Atuisartoqarnermut Unammilleqatigiinnermullu Aqutsisoqarfiup aningaasat atorneqartussatut akuersissutaannit matussuserneqartarnissai naatsorsuutigineqarpoq, aqutsisoqarfimmi sulianik annertusaasoqarnissaa siunertaanngimmat.

Allannguutissatut siunnersuut aqutsisoqarfiup allaffissornikkut ingerlatsinerani isumalluutaanik pingaarnersiuititsissaaq, tassanilu sulisuminik nutaanik ilinniarnikkut pitsanngorsaanikkullu suliniuteqarnerit ukkatigineqassallutik.

4. Aningaasaqarnikkut allaffissornikkullu inuussutissarsiortunut sunniutaasussat

Inatsimmut siunnersuut inuussutissarsiortut aningaasaqarnerannut kingunipiluuteqartitsisussatut naatsorsuutigineqanngilaq. Inatsimmut siunnersuummi niuerfimmik misissuinermut aamma immikkoortortamik misissuinernut tunngasunut inuussutissarsiuteqartut allaffissornikkut killilimmik kinguneqassutigilersinnaavaat. 

5. Avatangiisinut, pinngortitamut inuillu peqqissusaannut sunniutaasussat 

Inatsimmut siunnersuut avatangiisinut, pinngortitamut imaluunniit inuiaqatigiinni peqqissutsimut kingunipiluuteqarnissaa naatsorsuutigineqanngilaq.

6. Innuttaasunut sunniutaasussat

Inatsimmut siunnersuut innuttaasunut kingunipiluuteqarnissaa naatsorsuutigineqanngilaq. 

7. Sunniutaasussat annertuut allat

Inatsimmut siunnersuutip kingunipiluuteqarnissaa naatsorsuutigineqanngilaq. 

8. Oqartussaasunut kattuffinnullu il.il. tusarniaaneq

Siunnersuut piffissami ulloq xx.yy. 2025 – xx.yy.2025-mi Naalakkersuisut nittartagaanni tusarniaanerit aqqutigalugu tamanut saqqummiunneqarnikuuvoq. Tassunga takussutissaq 2 innersuussutigineqarpoq. 

Siunnersuut piffissami pineqartumi ataani allassimasunut tusarniaassutigineqarsimavoq: 

Naalakkersuisut Siulittaasuata Naalakkersuisoqarfia
Ineqarnermut, Attaveqaasersuutinullu Naalakkersuisoqarfik
Aningaasaqarnermut Akileraartarnermullu Naalakkersuisoqarfik
Isumaginninnermut, Suliffeqarnermut Nunamullu Namminermut Naalakkersuisoqarfik
Unammilleqatigiinnermut Ataatsimiititaliaq
Sulisitsisut
SIK
NUSUKA
KNAPK
Kommuneqarfik Sermersooq
Kommune Qeqertalik
Avannaata Kommunia
Kommune Kujalleq
Qeqqata Kommunia
Nalik Ventures
Nunatsinni Advokatit
Grønlands Revision
BDO 
Grønlandsbanken 
Bankivik


Siunnersuummi aalajangersakkanut ataasiakkaanut nassuiaatit

§ 1-imut

Nr. 1-imut
Siunnersuutigineqarpoq, § 20-mut atuuttumut imm. 6-7 ilanngunneqassasut. § 20, imm. 1-4-ni killigititat immikkut pisoqartillugu unitsinneqarsinnaasut siunnersuutigineqarpoq, tassani Unammilleqatigiinnermut Ataatsimiititaliaq, § 30 malillugu suliffeqarfinnut suliami peqataasunut, paasissutissanik piumasaqarneranik peqquteqartumik, piumasaallu ataatsimiititaliap killigititaata iluani naammassineqarsimanngippat. 

Ataatsimiititaliamut paasissutissat pisariaqartinneqartut tunniunneqarnissaata tungaanut killigititat unitsinneqassasut siunnersuutigineqarpoq.

Siunnersuutip kingorna ataatsimiititaliaq paasissutissat piumaneqartut tunniunneqarnissaannut killigititamik inissiissaaq. Killigititaq nalilersorluarneqarluni inissinneqassaaq, tassani ataatsimiititaliap ilaatigut suut paasissutissat noqqaassutigineqarnersut noqqaassuteqarnerlu qanoq kingusitsiginersoq, aamma suliffeqarfiit paasissutissanik pisariaqartinneqartunik tunniussinissaminnut suut periarfissarineraat aallaavigalugit killigititamik inissiissalluni. 

Siunnersuutip kingorna suliffeqarfiit kattunnikut pillugit suliami killigititat kisimi unitsinneqartassapput, paasissutissat pisariaqartinneqartut killigititap, ataatsimiititaliap suliffeqarfinnut killigititatut inississimasaata, qaangiutinnginnerani ataatsimiititaliamut tunniunneqarsimanngippata. Ataatsimiititaliaq taamaasilluni nutaamik killigititamik inissiissanngilaq, suliffeqarfiilli paasissutissat piumaneqartut tunniunnissaannut utaqqissalluni, tassani § 20, imm. 1-4-ni killigititat malitsigisatut unitsinneqarlutik.

Killigititat aallartinneqaqqissapput, paasissutissat ataatsimiititaliamit noqqaassutigineqarsimasut tiguneqarpata.

§ 30 atuuttoq malillugu paasissutissanik noqqaasuuteqarnermi ataatsimiititaliap suliffeqarfik paasissutissanik noqqaassutigineqartunik tunniussinissamut killigititaqartoq, paasissutissanillu tunniussisimanngikkaanni killigititat unitsinneqartartut. 

Paasissutissat tunniunneqarpata, ataatsimiititaliap nalilersussavaa, paasissutissat ataatsimiititaliamit noqqaassutigineqartut tunniunneqarsimanersut. Tamanna pisimanngippat, ataatsimiititaliaq nutaamik killigititap unitsinnera pillugu aaliangiissaaq, tassani paasissutissat noqqaassutigineqartut ataatsimiititaliamut tunniunneqarnissai tikillugu. 


Nr. 2-mut 
Maannakkut atuuttumi kapitali 6-ip qulequtaa ima allanngortinneqassasoq siunnersuutigineqarpoq ” Tamanut ammatitsineq, allagaatinik takunnissinnaaneq aamma inummut paasissutissanik suliarinninneq”. Matumannga tunngavigineqarsimavoq, § 24 a-mi unammilleqatigiinnermut inatsit malillugu suliani misissuinernilu inummut paasissutissanik suliarinnittarneq pillugu paragraffi nutaaq ilanngunneqartoq, tak. Inatsimmut siunnersuummi § 1, nr. 4.

Matumannga malitsigineqartumik inatsimmi kapitali 6 allanngortinneqassasoq siunnersuutigineqarpoq, taamaasilluni naapertuuttumik allaqqalerniassammat.

Nr. 3-mut 
Siunnersuutigineqarpoq, § 24 nutaamik allanneqarlunilu § 24 a-mik ilallugu immikkoortiterneqassasoq, tassani inatsimmi allaqqasut ersarissarlugillu paasiuminarsarnerullugit allaqqalerniassammata. 

Maannakkut unammilleqatigiinnermut inatsimmi § 24, imm. 2-5 taamaasilluni nutaamik § 24, imm. 1-4-mik immikkoortinneqassaaq. Nr. 4 ataani allaqqasoq atuaruk. 

§ 24-mi allannguutigineqartoq suliffeqarfiit imminermut paasissutissanik takunnissinnaatitaanerannut tunngavoq. 

Siunnersuutigineqarpoq, § 24, imm. 1, 2. pkt.-imi allaqqasoq nutaamik imm. 2 aamma imm. 3-nik allanngortinneqassasoq, taamaasilluni inatsimmi ersarissumik, suliffeqarfiit suliani kisimi aalajangiiffigineqarsimasuni imaluunniit aalajangiiffigineqartussani imminermut paasissutissanik takunnissinnaatitaassasut, allaqqalissalluni. 

Siunnersuut suliffeqarfiit kisimik imminermut paasissutissanik takunnissinnaatitaassasut pillugu imaqarpoq. Suliffeqarfiit imminermut paasissutissanik takunnissinnaatitaanerat suliffeqarfiup nammineq paasissutissaataannik takunnissinnaatitaanermut imaqarpoq, ima paasillugu, suliffimmut tunngasut, tassani suliffeqarfiup sulisuisa suliffeqarfimmi suliai ilaallutik. Imminermut paasissutissanik takunnissinnaatitaaneq suliffeqarfiit allat atugaat, teknikikkut atortorissaarutaat, teknikikkut suleriusaat, ingerlatsinermi aamma suliffeqarfiuteqarnermi atukkat imaluunniit paasissutissat isertugaataasut allat, pillugit takunninnissamut pisinnaatitaanerunngilaq. 

Suliffeqarfiup paasissutissanik takunninnissamut noqqaassuteqarnera kisimi suliffeqarfimmut pineqartumut paasissutissanik, piginneqatigiiffik allamit aqutap (datterselskab) atugai pillugit paasissutissat ilanngunnagit, imaqartarpoq. Taamaasiorniaraanni immikkut takunninnissamut noqqaassuteqartoqassaaq. 

Suliffeqarfiup imminermut paasissutissanik takunnissinnaatitaanerata imarivaa, suliffeqarfik pillugu suliani kisimi aalajangiiffigineqartussani atuutsinneqarmat, taamaasilluni assersuutigalugu nakkutilliinermut misissuinermi suliani aallartinneqartuni suliffeqarfik imminermut paasissutissanik takunnissinnaatitaanani, suliani pineqartuni aalajangiisoqarneq ajormat. Kisimi misissuilluni suliaq unammilleqatigiinnermut inatsit malillugu aalajangiiffigisassanngorluni isikkoqalerpat, suliaq aalajangiiffigineqartussatut suliassanngortinneqassaaq. 

Nr. 4-mut 
Inatsimmi § 24, imm. 2-mi atuuttumut sanilliullugu, § 24 a, imm. 1-imi oqaaseqaataasut annikitsumik iluarsineqarsimapput. 

§ 24 a, imm. 2-4-nut siunnersuutinut oqaasertaasut inatsimmi atuuttumi § 24, imm. 3-5-inut assingupput. 

Inatsimmi atuuttumi § 24-mik marlunngorlugu immikkoortitsineq (§ 24 aamma § 24 a) aalajangersakkanik paasiuminarsaaneruvoq.

Nr. 5-imut
Nutaamik § 24 b-mik siunnersuuteqartoqarpoq, tassani ornigulluni nalunaaruteqarnissamut inatsisinik atuutsitsillutik oqartussat inunnut paasissutissanik suliarinnittarnerat pillugu inatsimmi kapitali 8 naapertorlugu nalunaaruteqartassanngitsoq (inatsit nr. 429, 31. maaji 2000-meersoq, Kalaallit Nunaannut peqqussut nr. 1238, 14. oktobari 2016-imeersoq, peqqussut nr. 898, 26. juuni 2023-meersumi allanngortinneqartoq), tassani unammilleqatigiinnermut inatsit malillugu suliani misissuinerniluunniit inummut paasissutissanik nalunaarsugaateqartoqarpat.

Aamma siunnersuutigineqarpoq, inunnut paasissutissanik suliarinnittarnerat pillugu inatsimmi kapitali 9 naapertorlugu inuit nalunaarsoqqasut suliami misissuinernilu unammilleqatigiinnermut inatsit naapertorlugu paasissutissanik takunnissinnaatitaanngitsut. 

Siunnersuutitut aalajangersakkap imarivaa, unammilleqatigiinnermut inatsit malillugu suliani misissuinernilu nalunaaruteqarnissamut imaluunniit inummut paasissutissanik suliaqartarnermut takunnissinnaatitaasoqanngitsoq. Aammalu imarineqarpoq, inunnut paasissutissanik suliarinnittarnerat pillugu inatsisimmi kapitali 9 naapertorlugu suliani paasissutissanik takunnissinnaatitaasoqanngitsoq, tassani unammilleqatigiinnermut inatsit malillugu suliani misissuinernilu paasissutissanik takunnissinnaatitaaneq eqqarsaatigalugu.

Tamanna assersuutigalugu inummut paasissutissat suliffeqarfiup sullitaatut nalunaarsoqqasut, Atuisartoqarnermut Unammilleqatigiinnermullu Aqutsisoqarfiup suliffeqarfik pillugu suliamik suliarinninnerani, sullitap paasissutissaatai suliami eqqaaneqartut nalunaarutigineqassanngillat.

Siunnersuutip suliffeqarfiit Atuisartoqarnermut Unammilleqatigiinnermullu Aqutsisoqarfiup sulianik suliarinnittarnerani paasissutissiinissaanut takunnissinnaatitaanerannullu attuumassuteqanngilaq. 

Nr. 6-imut
Siunnersuutigineqarpoq, Unammilleqatigiinnermut Ataatsimiititaliami siulittaasoq ilaasortallu maannamut ukiut sisamakkaarlugit taaneqartartut. Ukiut sisamat qaangiunneranni nutaamik ataatsimiititaliamik taasisoqarsimanngikkaangat, ataatsimiititaliaq, nutaamik ataatsimiititaliamik taasisoqarnissaata tungaanut, ingerlaannarsinnaasoq.

Nr. 7-mut
Aalajangersakkap allanngortinneqarnissaa siunnersuutigineqarpoq, taamaasilluni atuisartut kattuffiinit inassuteqaateqartarneq atorunnaarluni. Allannguummi peqqutigineqarpoq, innersuussisinnaasunik atuisartut kaffeqannginnerat. Taamaattumik atuisartut kattuffiinit innersuussinissamut piumasaatip atorunnaartinneqarnissaa nalilerneqarpoq. Inuussutissarsiortunit kommuniniillu innersuussilluni taasisarnerit ingerlatiinnarlugit atuutsinneqassapput, tassani kommunimiit ilaasortassatut innersuunneqartup pisortanit inuussutissarsiutilittut suliffeqarfiata paasissutissanik takunnissinnaatitaaneranut piumasaqaat ilaalluni.

Nr. 8-mut 
Aammattaaq siunnersuutigineqarpoq, aalajangersakkami nutaamik immikkoortumik ilanngussisoqarsimasoq, tassani Naalakkersuisut atuisartut atugaannik ilisimasalimmik ataatsimik taasisassasoq, atuisartut kattuffiinit innersuussisussaatitaaneq atorunnaareeraluartoq, atuisartut soqutigisaat ataatsimiititaliap kattunneqarnerani suliarineqartassasoq qulakkeerneqarluni. Siunertaavoq, Naalakkersuisut taasinerminni atuisartut atugaat pillugit misilittakkat ilisimasallu attuumassuteqartut, assersuutigalugu atuisartunik illersuinermi paasissutissanik takunnissinnaatitaaneq, atuisartut iliuuserisartagaat immikkoortumiluunniit iluarsiinerat, tunngavigalugit taasisassasut. 

Siunnersuutigineqarpoq, Naalakkersuisut ilaasortassaq taassagaat, allatseqarfillu taasereernerup kingorna qaammatit pingasut qaangiutsinnagit nuna tamakkerlugu tusagassiuutitigut aamma Atuisartoqarnermullu Unammilleqatigiinnermullu Aqutsisoqarfiup nittartagaatigut taasinissaq pillugu atuisartut atugaannik ilisimasalimmik ataatsimiititaliamut qinnuteqartoqarsinnaasoq pillugu nalunaaruteqassasoq. 

Iliuuserisartagassap qinnuteqartussat piginnaasallit sapinngisamik amerlasuut qinnuteqarnissaannut periarfissiissaaq, qinnuteqarfillu sapinngisamik ammasuulluni innuttaasunik peqataatitsisumik ingerlanneqassalluni. 

Nr. 9-mut
Unammilleqatigiinnermut Ataatsimiititaliap taasinermi maleruagassai siornatigut Unammilleqatigiinnermut Ataatsimiititaliap suleriaasissaa taassumalu suliassai pillugit Namminersorlutik Oqartussat nalunaarutaat nr. 12, 23. juuli 2015-imeersoq atorunnaarnikumi takuneqarsinnaasimagaluarput. 

Taasinissamut maleruagassat Unammilleqatigiinnermut Ataatsimiititaliap suliassai pillugit Namminersorlutik Oqartussat nalunaarutaat nr. 8, 3. februaari 2025-meersumi takuneqarsinnaanngillat. 

Taasinermi maleruagassat unammilleqatigiinnermut inatsimmi allaqqalissasut siunnersuutigineqarpoq. 

Siunnersuutip § 27 a, imm. 2 aamma imm. 3-mi taasititsinermi maleruagassai Unammilleqatigiinnermut ataatsimiititaliap allakkatigut taasititsinerani aamma Unammilleqatigiinnermut ataatsimiititaliap ataatsimiinnerini taasinermi atorneqartassapput. 

Nr. 10-mut
Siunnersuutigineqarpoq, Unammilleqatigiinnermut Ataatsimiititaliaq peqqussummik unioqqutitsinermi suliamik aallartiffissaraluami aallartitsiinani nassuiaatitalimmik peqqussuteqarsinnaasoq. 

Nassuiaatitalimmik peqqussuteqarneq ima paasineqarsinnaavoq, Unammilleqatigiinnermut Ataatsimiititaliaq, peqqussutigereernikuusami saniatigut, pisariaqartinneqartumik peqqussutip imarisaanik peqqussutillu naammassineqarnissaanut killigititaq pillugu nassuiaatitalimmik peqqussuteqarsinnaasoq. Peqqussut siunissamut kisimi atuutsinneqassaaq, nassuiaatitalimmillu peqqussuteqarnermi suliffeqarfiup siunissami suliniutissai nutaat nassuiaatigineqarsinnaallutik. 

Peqqussutigineqarsimasoq siulleq imarisamigut killigititallu naammassineqarnissaanut tunngasunik naammaginartumik nassuiaatitaqanngikkuni, ataatsimiititaliaq aamma aalajangersagaq malillugu nassuiaatitalimmik peqqussuteqassaaq. 


Nr. 11-mut
§ 30, imm. 1-imut
Siunnersuummi § 30, imm. 1 naapertorlugu Unammilleqatigiinnermut Ataatsimiititaliaq aamma Atuisartoqarnermut Unammilleqatigiinnermullu Aqutsisoqarfik, unammilleqatigiinnermut inatsit malillugu pisinnaatitsissuteqarnikkut, suliaminnik suliaqarnissaminnut paasissutissanik noqqaassuteqarsinnaapput, kiisalu inatsisartut inatsisaanni aalajangersakkani atukkanut tunngasut ilaatinneqartut pillugit nalilersuinissaminnut atugassaminnik noqqaassuteqarsinnaallutik.

Atuisartoqarnermut Unammilleqatigiinnermullu Aqutsisoqarfik Unammilleqatigiinnermut Ataatsimiititaliamut allatseqarfiummat, aqutsisoqarfik, ataatsimiititaliaq sinnerlugu, paasissutissanik noqqaassuteqartassaaq, tak. § 26, imm. 2.

Unammilleqatigiinnermut pisortaqarfiit namminneq suut paasissutissat suliaminnik suliarinninnissamut pisariaqartinneqarnersut nalilissavaat. Naliliineq sulianik ingerlatsinissamut inatsisini tunngavilersuutinut nalilersuutinullu maleruagassanut naapertuutissaaq.

Unammilleqatigiinnermut inatsit malillugu pisortaqarfiit aalajangersagaq naapertorlugu sulianut atugassanik kisimi noqqaasoqarsinnaavoq. Ima paasillugu, suliassat inatsit una tunngavigalugu suliarineqartussat suliarineqarsinnaasullu, assersuutigalugu akuerisaanermut nakkutilliineq, tak. § 26, imm. 1 aamma 2, niuerfimmik misissuineq, tak. Siunnersuummi §§ 30 a. – 30 e., imaluunniit immikkoortoqarfinnik misissuinerit, tak. Siunnersuummi § 30 f.

Pisortaqarfiit paasissutissat noqqaassutigisinnaasaat, pineqartup paasissutissat kisimik noqqaassutigisinnaasani piumasarisinnaavai. Apeqqutaanngilaq pineqartup paasissutissat pigippagit, imaluunniit allanut isertuunneqarnissaannik isumaqatigiissuteqarsimaguni.

Assersuutigalugu paasissutissat, ‘cloud’imi toqqoqqasinnaapput, imaluunnit serverimiillutik aaneqaqqaartussaallutik. Tassunga atatillugu apeqqutaanngilaq serveri Kalaallit Nunaanniikkuni Kalaallit Nunaataluunniit avataaniikkuni, pingaarneruvoq paasissutissat paasissutissanik piumasaqaammik piginnittumit noqqaassutigineqarsinnaasut.

Assersuutigalugu IT-mik siunnersuisarfittut suliffeqarfiutilik nittartakkakkut nioqquteqartoq, imaluunniit suliffeqarfiup allap sulianik toqqorsiveqartoq, elektronikkikkullu toqqorsivinniit paasissutissanik tunniussinissaminut pisussaaffilerneqartoq.
Tunngaveqartumik unioqqutitsilluni iliuutsinut pasitsaassigaanni, taakkualu pinerluttulerinermi inatsit malillugu pineqaatissinneqarsinnaalluni, aalajangersagaq naapertorlugu pasitsaanneqartumut paasissutissanik allanik noqqaassuteqarnissamut piumasaqaateqartoqarsinnaanngilaq.

Pasitsaanneqartoq suleqataarusulluni nammineq kajumissutsiminik susoqarsimanera pillugu nassuiaateqarusuppat, tamanna politiinut nalunaarutigineqassaaq, tassanngaanniillu Kalaallit Nunaanni eqqartuussisarnermik inatsimmi maleruagassat malillugit misissuineq ingerlanneqassalluni. Tamanna Inuttut piginnaatitaaffiit pillugit Europami naalagaaffiit isumaqatigiissutaat pillugu inatsimmi pineqaatissinneqartoq imminut iluaqutaasussaanngitsunik paasissutissanik tunniussaqarnissaminut pisussaaffeqanngitsoq tunngavilerneqarsimavoq, tassani kinaluunniit inatsisitigut paasissutissanik ingerlatitseqqiinissamut pisussaaffeqarneranik illersorneqarmat, taamaasilluni pineqartoq pinerluttulerinermi inatsit malillugu pineqaatiissinneqarsinnaalluni.

§ 30, imm. 2-mut.
§ 30, imm. 2 naapertorlugu maannamut ilaatigut aningaasaqarnermut saqqummiussat, paasissutissat, atuakkat assilineri, suliffeqarfiup paasissutissaatai allat elektronikkikkullu paasissutissanik toqqorsiviit noqqaassutigineqarsinnaapput. Paasissutissat tamanit takuneqarsinnaasut pineqarput, tamakkualu noqqaassutigisariaqarsinnaapput, pingaarnerpaanatilli. Paasissutissat tamarmik noqqaassutigineqarsinnaapput, tassani pisortaqarfiup suliamik suliarinninneranut attuumassuteqassappata.

§ 30, imm. 3-mut
§ 30, imm. 3 naapertorlugu kina paasissutissanik tunniussinissaminut pisussaaffeqarnersoq inissinneqarpoq.

§ 30-mut atuuttumut oqaaseqaatit aalajangersakkamiittuni, tamanut ammasumik, suliffeqarfiit namminersortut, suliffeqarfiit kattunnikut, pisortaqarfiillu paasissutissanik noqqaassuteqarfigineqarsinnaasut.

Siunnersuummi aalajangersakkap sunniutissarissavaa, suliffeqarfiit, suliffeqarfiit kattunnikut pisortaqarfiillu kinaluunniit inatsisileritooq imaluunniit suliami pineqartoq paasissutissiisussaatitaalissammat.

Inummik orniguttussamik imaluunniit suliffeqarfimmi atorfilimmik suliami sinniisoqarnissaq piumasaqaataassanngilaq. Nalilersuinerit naleqqiuttut inernerissavaat, unammilleqatigiinnermut pisortaqarfiit inunniit paasissutissanik noqqaassuteqarnissaat akulikitsumik tunuarsimaarnerusariaqaraluartoq, ingammik inuit pineqartut pisortat akornanni aqutsisutut inissisimanngippat imaluunniit kisimiilluni namminersortuaraaguni, aamma attuumassuteqassagaluarpalluunniit tunuarsimaarutigineqassaaq.

Siunnersuummi § 1, nr. 15 (§ 37) malillugu piginnaatitaasoq, paasissutissanik tunniussisimanngippat imaluunniit eqqunngitsunik tunniussisimappat, paasissutissat eqqortut tunniunnissaanut pinngitsaaliissummik akileeqqusissummik pisussaaffilerneqassaaq, pinngitsaaliissummik akileeqqusissutit suliffeqarfinnut, suliffeqarfiit kattunnikunut inatsisilerituumulluunniit, kiisalu kinaluunniit paasissutissanik noqqaassutigineqartunik tunniussaqarsimanngitsoq pinngitsaalisaasumik akileqqusissummik tunineqassaaq.

Noqqaassuteqartunut eqqunngitsunik, naammaginanngitsunik imaluunniit paatsiveerussutaasinnaasunik paasissutissanik tunniussisaraanni, pineqartoq akileeqqussummik akiligassinneqassaaq, tak. Siunnersuummi § 1, nr. 18 (§ 38, imm. 1, nr. 14).

Paasissutissat pineqartut, suliffeqarfik sinnerlugu, inummit ornigulluni tunniunneqarsimappata, taava suliffeqarfik, inuk tunniussisoq pinnagu, paasissutissanik eqqunngitsunik il.il. tunniussisimaneranut akileeqqussummik tunineqassaaq. Inuk namminersortoq, suliffeqarfimmut sinniisaananilu atorfeqanngitsoq, paasissutissanik eqqunngitsunik il.il. tunniussisimaneranut akileeqqussummik tunineqarsinnaassaaq. 

§ 30, imm. 4-mut
§ 30, imm. 4-mi Atuisartoqarnermut Unammilleqatigiinnermullu Aqutsisoqarfiup paasissutissat noqqaassutigisami tigusimanissaanut killigititap naammaginartuunissaa pillugu piumasaqaatitut siunnersuut allaffissornikkut ingerlatsinermi atuuttumi inatsisitigut tunngavissanngussaaq. Killigititaq qaanngerneqarpat, akileeqqussutit atorneqarsinnaapput, tak. § 37, nr. 1, imaluunniit akileeqqussummik pineqaatigissinneqarsinnaavoq, tak. § 38, imm. 1, nr. 13.

§ 30, imm. 5-imut
§ 30, imm. 5-imi aalajangersakkatut siunnersuut, maannakkut atuuttumi § 30, imm. 3 assigalugu allanneqarsimavoq, tassunga atatillugu allannguisoqassanani.

Aalajangersakkap Atuisartoqarnermut Unammilleqatigiinnermullu Aqutsisoqarfik nunani avannarlerni unammilleqatigiinnermut pisortaqarfiit allat sinnerlugit, nunatsinni unammilleqatigiinnermut maleruagassat atuutsinneqalernerani, paasissutissanik noqqaassuteqarsinnaanerannut tunngavissaqalerpoq.

Nr. 12-imut
Siunnersuutigineqarpoq, § 30 a-f-tut niuerfimmik misissuineq aamma immikkoortoqarfinnik misissuinerit pillugit aalajangersakkat nutaat ilanngunneqassasut. 

Siunnersuut, Atuisartoqarnermut Unammilleqatigiinnermullu Aqutsisoqarfik, unammilleqatigiinnermut inatsimmik unioqqutitsinngikkaluarluni, iliuutsinik periutsinilluunniit unammilleqatigiinnermut innarliisoqarnersoq pillugu niuerfimmik misissuinissaminut aallartitsissasoq pillugu imaqarpoq. Niuerfimmik misissuinermik aallartinneq Unammilleqatigiinnermut Ataatsimiititaliamit akuerineqarluni aallartinneqassaaq. Taamaasilluni Unammilleqatigiinnermut Ataatsimiititaliap niuerfimmik misissuinissamut ilisimasai qanorlu misissuinissap imartutiginissaanik inissiinermik aaliangiinissamut peqataatinneqarnissai qulakkeerneqassaaq. 

Paasineqarpat, iliuutsitigut periutsikkullu unammilleqatigiinnermut innarliisoqartoq, Unammilleqatigiinnermut Ataatsimiititaliaq, inuussutissarsiortumi/-ni unammilleqatigiinnermut iluarsiinissamut ikiorsiissutissamik iliuuserisassatut, peqqussuteqarsinnaavoq.

Suliffeqarfiup iliuuserisartagaanik iluarsiineq kisimi pineqarpoq.

Atuisartoqarnermut Unammilleqatigiinnermullu Aqutsisoqarfiup uppernarsassavaa, unammilleqatigiinnermut innarliineq ersarissuusoq ajoqusiinerillu ima annertutigisut, Atuisartoqarnermut Unammilleqatigiinnermullu Aqutsisoqarfiup nalilerlugu, inatsisitigut tunngavilimmik iliuutsitigut peqqussuteqarluni akuleruffiusariaqartoq. Aammattaaq unammilleqatigiinnermut ikiorsiissuteqarneq unammilleqatigiinnermullu atukkanut siuarsaaneq pillugu peqqussuteqarnissaq pisariaqartoq, naleqquttoq naapertuuttorlu uppernarsarneqarsinnaassaaq. 

Niuerfimmik misissuinermi inerniliunneqarsinnaavoq, suliffeqarfik imaluunniit inatsisileritooq peqqussummik tunineqartoq, tak. § 30 b, imm. 1-imut siunnersuut. Niuerfimmik misissuinerup aamma inernerisinnaavaa, aqutsisoqarfik suliffeqarfimmut neriorsuummik pituttuisumik tunniusaqartoq. 

Unammilleqatigiinnermut Inatsimmik unioqqutitsineq pillugu aalajangiineq pineqarani, taamaasiornikkut suliffeqarfiup iliuuserisartakkaminut, peqqussummut pineqartumut, kingunerititaasinnaanani. 

Suliffeqarfiup iliuuserisassatut peqqussut naammassisimanngippagu imaluunniit neriorsuut pituttuisoq naammassisimanagu, naammassinnissimannginnermut kinguneqartitsisoqarsinnaassaaq. 

§ 30 a, imm. 1-imut
§ 30 a, imm. 1-imi aalajangersagaq siunnersuutigineqartumi,Atuisartoqarnermut Unammilleqatigiinnermullu Aqutsisoqarfik, Unammilleqatigiinnermut Ataatsimiititaliamit inuussutissarsiuuteqartumik/-nik iliuutsitigut periusaannillu niuerfimmik misissuinissamut akuersissuteqarnikkut, misissuisinnaalissaaq, tassani Unammilleqatigiinnermut Ataatsimiititaliaq inuussutissarsiuuteqartumi/-ni unammilleqatigiinnermut innarliisoqartoq pillugu ersiutinik paasisaqarsimaguni. 

Unammilleqatigiinnermut Ataatsimiititaliaq qaqugukkut niuerfimmik misissuisoqassanersoq pillugu tunngavissaminik annertuumik nalilersuinissaminut periarfissaqassaaq.

Aalajangersagaq Atuisartoqarnermut Unammilleqatigiinnermullu Aqutsisoqarfiup inatsisinik unioqqutitsinermi neriorsuutinik pituttuisunik imaluunniit peqqussuteqarnermi periarfissaanik tapersiissaaq.

Atuisartoqarnermut Unammilleqatigiinnermullu Aqutsisoqarfik unammilleqatigiinnermi innarliisumik iliuutsinik periutsinillu ajornartorsiuteqarnersoq nalilersuissaaq, tamannalu unammilleqatigiinnermut inatsimmi akulerulluni iliuusissatut atorneqarsinnaareersunut aaqqiissutissat pitsaanerpaat atorlugit, unammilleqatigiinnermut inatsimmi § 2, imm. 4 naapertorlugu tunngaveqarluni oqaasertaliissaaq, imaluunniit aalajangersagaq siunnersuutigineqartoq malillugu niuerfimmik misissuinermik ingerlassilluni.

§ 30 a, imm. 2-mut
Imm. 2-mi siunnersuutigineqartumi Atuisartoqarnermut Unammilleqatigiinnermullu Aqutsisoqarfik, Unammilleqatigiinnermut Ataatsimiititaliap imm. 1-imut siunnersuut malillugu aalajangiitinnagu, aqutsisoqarfiup niuerfimmik misissuinissamut aallartinnginnermini niuerfimmik misissuinissaq pillugu aallartinissamik aaliangiinissaq pillugu tamanut tusarniaasassaaq. Tusarniaanermi soqutiginnittut tamakkerlugit unammilleqatigiinnermi atukkat pillugit nalilersuinissamut tusarniaanermi akissuteqarnissaannik periarfissiisoqassaaq, assersuutigalugu niuerfimmik misissuinermi suut attuumassuteqartut eqqumaffigineqassanersut akissutigineqarsinnaalluni. 

Aaliangernissamut akuerisassatut tusarniaaneq nalinginnaasumik sisamanik immikkoortortaqassaaq; 1) inuussutissartoq/-tut niuerfimmik misissuiffigineqartussaq/-ssat, 2) suliffeqarfiit pisortaqarfiillu, Atuisartoqarnermut Unammilleqatigiinnermullu Aqutsisoqarfiup ilisimariigaattut, attuumassuteqartut, 3) periutsit iliuutsillu aqutsisoqarfiup niuerfimmik misissuinermini pilersaarutai, aamma 4) baggrunden for, at styrelsen overvejer at indlede markedsefterforskningen.

Niuerfimmik misissuinissamut aaliangernissamut eqqarsaateqarnermi tamanut tusarniaaneq Atuisartoqarnermut Unammilleqatigiinnermullu Aqutsisoqarfiup nittartagaatigut saqqummiunneqarsinnaavoq. Matuma saniatigut aqutsisoqarfik toqqaannartumik suliffeqarfinnut pisortaqarfinnullu attuumassuteqartunut saaffiginnissaaq, oqaaseqaatinillu killigititalikkamik tunniussinissaannik kaammattuilluni. Killigititaq suliami pisut tunngavigalugit sivisussuserneqassaaq, nalinginnaasumilli sapaatit akunneri pingasunit sisamanut sivisussuseqartarluni.

§ 30 a, imm. 3-mut 
Siunnersuummi imm. 3-p imarissavaa, Unammilleqatigiinnermut Ataatsimiititaliaq imm. 1 naapertorlugu aaliangiippat, Atuisartoqarnermut Unammilleqatigiinnermullu Aqutsisoqarfik niuerfimmik misissuissasoq, aqutsisoqarfik niuerfimmik misissuisoqarnissaa pillugu, matumani suut misissorneqassanersut pillugu ingerlariusissanut misissugassanullu paasissutissanik il.il. imalimmik tamanut saqqummiissaaq. Tamanut saqqummiineq Atuisartoqarnermut Unammilleqatigiinnermullu Aqutsisoqarfiup nittartagaatigut pissaaq.

§ 30 b, imm. 1-imut
Imm. 1-imi siunnersuutigineqarpoq, Atuisartoqarnermut Unammilleqatigiinnermullu Aqutsisoqarfik niuerfimmik misissuinerminut atatillugu iliuusissatut peqqussuteqarsinnaasoq.

Peqqussuteqartoqassaaq, tassani suliffeqarfimmi ataatsimik arlalinnilluunniit iliuutsikkut unammilleqatigiinnermut innarliisoqarpat, akulerunnissarlu pisariaqalersimappat.

Peqqussummut siunertaavoq, innarliinermut ikiorsiinissaq immikkoortortanilu pineqartuni unammilleqatigiinnermi atukkanik siuarsaanissaq, unammilleqatigiinnermut inatsimmi § 28, imm. 1-4-ni assersuutit assigalugit.

§ 30 b, imm. 2-mut
Peqqussut suliffeqarfimmut imaluunniit inatsisilerituumut peqqussutigineqarsinnaavoq. 

Ersarissumik innarliinermut piumasaqaat aamma iliuutsit periutsilluunniit ajoqutai, ima annertutigissapput, iliuusissatut peqqussuteqarluni akulerunnissamut tunngavigineqarsinnaassallutik. Assersuutigalugu nassuiagassaanngitsumik suliffeqarfimmi akit iluanaarutillu qaffasippallaartut, tassani Kalaallit Nunaanni unammilleqatigiinneq eqqarsaatigalugu suliffeqarfiup ingerlatsinermi aningaasartuutaanut il.il. naatsorsuutigineqarsinnaanngitsoq. 

Unammilleqatigiinnermut Ataatsimiititaliap unammilleqatigiinnermut ajornartorsiutinut akulerunnissamut periarfissai taamaasilluni killeqarpoq, taakkunani unammilleqatigiinnermut pitsaanngitsumik annikitsumik kisimi sunniuteqarsimappat, akuleruttoqarnissaa periarfissaanngimmat. Taamaattumik aamma ersarissuunissamik piumasaqaammi, Unammilleqatigiinnermut Ataatsimiititaliaq tunngavilimmik iliuusissatut peqqussuteqarsinnaavoq, tassani qanoq unammilleqatigiinnermut innarliineq ersarinnersoq.

Tassunga atatillugu ersarissarneqarpoq, iliuutsinut peqqussutit kisimik pineqartut.

Atuisartoqarnermut Unammilleqatigiinnermullu Aqutsisoqarfiup aamma nalilersussavaa, peqqussuteqarnerup unammilleqatigiinnermi innarliisumut ikiorsiissutaassasoq unammilleqatigiinnermullu atukkanut siuarsaaqataalluni. 

§ 30 b, imm. 3-imut 
Tassani siunnersuutigineqarpoq, peqqussut piffissami aaliangersimasumi imaluunniit piffissaligaanngitsumik atuutsinneqartassasoq.

§ 30 b, imm. 4-mut
Atuisartoqarnermut Unammilleqatigiinnermullu Aqutsisoqarfik peqqussuteqartinnani niuerfiit pisortaqarfiillu attuumassuteqartut peqqussutigerusutani pillugu tusarniaaffiginneqqaassasoq, taamaasilluni Atuisartoqarnermut Unammilleqatigiinnermullu Aqutsisoqarfiup peqqussuteqarnermini immikkoortortat niuerfinni peqataasut sammineqartumi atukkat aamma peqqussuteqarnerup unammilleqatigiinnermut ajornartorsiutinik iluarsiissutaassanersoq, kiisalu killormuuanik pisumik eqqarsaateqartoqarnersoq pillugit tusarniaaffigeqqaassavai. 

§ 30 b, imm. 5-imut 
Imm. 5-imi siunersuutigineqarpoq, peqqussut unammilleqatigiinnermut isumannaarisumik naammaginartuussaaq, pisariaqarlunilu naleqquttuulluni. Peqqussutit marluk sunniuteqarluartussat pillugit peqqussuteqarniarnermi, Atuisartoqarnermut Unammilleqatigiinnermullu Aqutsisoqarfik naammaginartuunissaanut naapertuuttumik, illua-tungeriinnullu annikinnerpaamik iliuuserineqarsinnaasumik peqqussuteqassaaq.

Suliffeqarfimmut naammaginartumik peqqussuteqarnissaq, suliffeqarfiit kattuttunut imaluunniit inatsisilerituumut peqqussuteqarnissaq pillugu nalilersuinermi, iliuutsini periutsinilu, atuisunut imaluunniit suliffeqarfinnut allanut iluaqutaasumik, ersarissumik unammilleqatigiinnermut innarliisoqarnersoq, tassani unammilleqatigiinnermut ajornartorsiutinik oqimaaqatigiisitsisumik apeqqutaassaaq. Taamaasisoqartillugu naammaginartumik nalilersuisoqassaaq (proportionalitetsvurdering).

30 c, imm. 1-imut 
§ 30 c, imm. 1-imi siunnersuutigineqarpoq, Atuisartoqarnermut Unammilleqatigiinnermullu Aqutsisoqarfiup nalilissagaa, inuussutissarsiuteqartuni iliuutsitsigut periutsitigulluunniit inuussutissarsiutigisaanni pineqartumi unammilleqatigiinnermut innarliisoqarpat, aqutsisoqarfik suliffeqarfiit pisortaqarfiillu attuumassuteqartut tusarniaaffigeriarlugit suliffeqarfimmut, suliffeqarfiit kattunnikunut imaluunniit inatsisilerituumut neriorsuummik pituttuisumik aalajangiisinnaasoq, tassani aqutsisoqarfiup nalilerpagu, neriorsuutit immikkoortortami pineqartumi unammilleqatigiinnermut innarliinermut aamma atukkanut pitsanngorsaataassasut. 

Neriorsuutinik, imm. 1 malillugu pituttuinermi, naammassinninnissamut nakkutilliinissamut atatillugu Atuisartoqarnermut Unammilleqatigiinnermullu Aqutsisoqarfik pisumi nakkutilliisuussaaq.

Suliffeqarfik, suliffeqarfiit kattunnikut imaluunniit inatsisileritooq suliap ingerlanerani qaqugukkulluunniit neriorsuuteqarnissamut neqerooruteqarsinnaavoq, aamma suliap aallartinnerani. Atuisartoqarnermut Unammilleqatigiinnermullu Aqutsisoqarfiup suliami nalilersuinini suli naammassinngikkaa, suliffeqarfik il.il. neriorsuuteqarnissamut neqerooruteqaruni, neriorsuutinik aaqqiissutaasinnaasunut piumasaqaatit aqutsisoqarfimmit unammilleqatigiinnerup innarlerneqarneranik ersarissumik ersiuteqartoq pillugu uppernarsarsimappassuk, tassani suliffeqarfik siunnersuummi § 30 b, imm. 1 malillugu peqqussuteqarfigineqassaaq. 

Siunnersuutip kingorna suliffeqarfimmut il.il. neriorsuuteqareersimasut pituttuisumik neriorsuuteqartalernissaat, Atuisartoqarnermut Unammilleqatigiinnermullu Aqutsisoqarfimmit inuussutissarsiuteqartuni iliuutsitsigut periutsitigulluunniit inuussutissarsiutigisaanni pineqartumi unammilleqatigiinnermut innarliisoqartoq nalilerneqaruni, kiisalu aqutsisoqarfiup nalilerpagu, neriorsuutit innarliinermut pitsanngorsaataallutillu unammilleqatigiinnermi atukkanik siuarsaaqataassasut, neriorsuut pituttuisunngortinneqassaaq.

§ 30 c, imm. 2-mut
Atuisartoqarnermut Unammilleqatigiinnermullu Aqutsisoqarfiup niuerfimmi peqataasunut pisortaqarfinnullu neriorsuummik pituttuisumik aalajangiussaqartigani tusarniaaffi-geqqaartassagai siunersuutigineqarpoq. Matuma saniatigut, § 30 b, imm. 4-mi siunnersuut assigalugu, siunnersuutigineqarpoq, aqutsisoqarfiup pisortaqarfiit attuumassuteqartut aalajangiitinnani tusarniaaffigeqqaassagai. § 30 b, imm. 4-p ataani siunnersuutigineqartumut oqaaseqaatit innersuussutigineqarput. 

§ 30 c, imm. 3-mut 
Aalajangiussaq piffissamut aaliangersimasumut atuutsinneqassaaq, aqutsisoqarfillu siunnersuummi § 30 b, imm. 1 malillugu peqqussuteqarnissaminut tunngavissaqarunnaartoq pillugu inissiissaaq. 

Siunnersuutigineqarpoq, § 29, imm. 2-3, aalajangersakkami siunnersuutigineqartoq malillugu neriorsuutinut pituttuisunngortitassanut assingusumik atorneqartassasoq. Tamanna isumaqarpoq, Atuisartoqarnermut Unammilleqatigiinnermullu Aqutsisoqarfik neriorsuutip piffissaq eqqorlugu aamma eqqortumik naammassineqarnissaanut pisariaqartumik peqqussuteqarsinnaavoq, kiisalu aalajangiussaq pisuni aaliangersimasuni utertinneqarsinnaalluni. 

§ 30 d, imm. 1-imut 
Siunnersuutigineqarpoq, Atuisartoqarnermut Unammilleqatigiinnermullu Aqutsisoqarfik, aqutsisoqarfiup § 30 b, imm. 1 malillugu peqqussuteqarnerani imaluunniit § 30 c, imm. 1 malillugu neriorsuummik pituttuisumik aalajangiussaqarnerani, suliffeqarfinnut, suliffiit kattunnikunut imaluunniit inatsisilerituumut, suliami ilaasunut, ilisimatitsiinissaminut pisussaaffeqartoq.

§ 30 d, imm. 2-mut 
Aqutsisoqarfiup aalajangiussaq tamanut saqqummiunneqassasoq pillugu aaliangiiguni, aqutsisoqarfik saqqummiinissaminut pisussaaffeqassanngitsoq siunnersuutigineqarpoq. Tassunga atatillugu siunnersuutigineqarpoq, unammilleqatigiinnermut inatsimmi § 24 a, imm. 3, tamanut saqqummiussinermi nakkutigilluarneqassasoq. Tamanna isumaqarpoq, tamanut saqqummiussinermi paasissutissat isertuunneqartut, assersuutigalugu teknikkikkut atukkat, misissuinerit, nioqqusiornermi immikkoortoqarfiit, nioqqutit kiisalu ingerlatsinermi suleriutsimilu isertugaatit pillugit paasissutissat tamanut saqqummiunneqassanngitsut, tassani paasissutissat pineqartut pineqartup suliffeqarfiulluunniit aningaasaqarneranut annertuumik sunniuteqarpata. Aammattaaq tamanna isumaqarpoq, suliffeqarfimmi sullitat ataasiakkaat atugai pillugit paasissutissat, Aningaasaqarnermut Nakkutilliisunit nakkutigineqartut, tamanut saqqummiunneqassanngitsut.

§ 30 d, imm. 3-mut
Siunnersuummi § 30 d, imm. 3-mi siunnersuutigineqarpoq, Atuisartoqarnermut Unammilleqatigiinnermullu Aqutsisoqarfik § 30 d, imm. 1 malillugu peqqussummik aalajangiitinnani imaluunniit § 30 c, imm. 1 malillugu neriorsuummik pituttuisumik aalajangiitinnani pineqartunut tusarniaaqqaassasoq. 

§ 30 d, imm. 4-mut 
Tusarniaaneq sapaatit akunnernik arfinilinnik sivisussusilerneqassaaq. 

§ 30 d, imm. 5-imut
Sulianik suliarinnittarneq pillugu inatsimmi tusarniaanermut killigititaq sapaatit akunnernik pingasunik sivisussuseqarpoq.

Suliaq Unammilleqatigiinnermut Ataatsimiititaliamut suliassanngortinneqareersimaguni, killigititaq sapaatit akunnernik pingasunit sivikinnerusumik inissinneqarsinnaavoq.

§ 30 e, imm. 1-imut
§ 30 e, imm. 1 malillugu siunnersuutigineqarpoq, Atuisartoqarnermut Unammilleqatigiinnermullu Aqutsisoqarfik, Atuisartoqarnermut Unammilleqatigiinnermullu Aqutsisoqarfiup niuerfimmik misissuinissaanut Unammilleqatigiinnermut Ataatsimiititaliamit akuerisaareernerata kingorna, ukiut marluk qaangiutsinnagit tamanut saqqummiussisinnaasoq, tassani siunnersuummi § 30 b, imm. 1 malillugu peqqussummik aalangiissanerluni imaluunniit siunnersuummi § 30 c, imm. 1 malillugu neriorsuummik pituttuisumik aalajangiissanerluni imaluunniit niuerfimmik misissuineq naammassineqartoq pillugu tamanut saqqummiussissanerluni.

Niuerfimmik misissuinermi peqqussuteqarani imaluunniit neriorsuummik aalajangiinngikkaluarluni, aqutsisoqarfik misissuinermi aaliangersimasoq pillugu imaluunniit aqutsisoqarfiup misissuinera tamakkerlugu tamanut saqqummiussinnaavaa.

Atuisartoqarnermut Unammilleqatigiinnermullu Aqutsisoqarfik misissuinermi killigitinneqartumi ukiut marluk qaangiutsinnagit niuerfimmik misissuinerminik unitsitsisinnaavoq, tassani iliuutsitigut peqqussuteqarluni imaluunniit neriorsuummik pituttuisumik aalajangiinissamut tunngavissaqanngippat.

Niuerfimmik misissuinermi, Atuisartoqarnermut Unammilleqatigiinnermullu Aqutsisoqarfiup suliffeqarfik imaluunniit suliffeqarfiit il.il. suliami peqataasut pillugit sulianik suliaqarnissaminut aallartiinissaminulluunniit, peqataasut pillugit misissuinerup saniatigut sulianik aallartiisinnaallunilu suliaqarsinnaavoq. 

Atuisartoqarnermut Unammilleqatigiinnermullu Aqutsisoqarfik suliffinnut il.il., niuerfimmik misissuinermut peqataasunut, sulianik allanik peqqussuteqarnissamut periarfissaqartunut sulianik aallartiinissamut imaluunniit suliaqarnissamut periarfissaqanngilaq, tassani niuerfimmik misissuinermi ingerlasup assinganik atukkanut aamma tunngassuteqarpat. 

Aqutsisoqarfiup niuerfimmik misissuinermini suliffeqarfimmut il.il. unammilleqatigiinnermut inatsimmik unioqqutitsisoqarnersoq pillugu suliffeqarfimmut, suliffeqarfiit kattunnikut imaluunniit inatsisilerituumut peqqussuteqarnissamut neriorsuummilluunniit pituttuisitsinissamut pineqartumi atukkanut assingusunut misissuinerup kingorna suliamik aallartiisinnaanngilaq.

Atuisartoqarnermut Unammilleqatigiinnermullu Aqutsisoqarfik aaliangerpat, niuerfimmik misissuineq peqqussuteqarluni imaluunniit neriorsuummik pituttuisumik aalajangiinertaqanngitsumik naammassineqassasoq, aqutsisoqarfik suliffeqarfimmut il.il. unammilleqatigiinnermut inatsimmik unioqqutitsineq pillugu suliamik aallartiisinnaavoq. 

Siunnersuutigineqartumi ukiut marluk killigitinneqartup qaangiutinnginnerani Atuisartoqarnermut Unammilleqatigiinnermullu Aqutsisoqarfik: 
1) Niuerfimmik misissuinermik naammassinnissimassaaq, tassani inuussutissarsiortunit pisortaqarfinniillu attuumassuteqartunit paasissutissanik pisariaqartinneqartunik katersaqarsimalluni suliffeqarfillu imaluunniit suliffeqarfiit, suliffeqarfiit kattunnikut imaluunniit inatsisileritooq suliami peqataasup unammilleqatigiinnermut innarliinersoq, suullu peqqussutigineqassanersut imaluunniit suliniutissat allat attuumassuteqartut nalilersornissaannut atorneqartussat. 
2) Unammilleqatigiinnermut innarliisoqarnersoq pillugu nalilersuissaaq uppernarsarlugu atukkanik unammilleqatigiinnermut innarliisoqarnersoq, unammilleqatigiinnermullu qulakkeerisussamik peqqussuteqarnissaq pisariaqartinneqarnersoq. 
3) Peqqussut qanoq sanarfineqassanersoq nalilersorlugu, tassani unammilleqatigiinneq naapertuuttumik siuarsarneqarniassammat. 
4) Illua-tungeriinnik ilaatigut tusarniaaneq aqqutigalugu peqataatitsinermut qulakkeerinninneq.

Atuisartoqarnermut Unammilleqatigiinnermullu Aqutsisoqarfik niuerfimmik misissuinini naammassisinnaaniarlugu aamma peqqussuteqartumik immaqaluunniit killigititap qaangiutinnginnerani neriorsuummik pituttuisumik aalajangiilluni, aqutsisoqarfik piaartumik unammilleqatigiinnermut atukkat pillugit suliffeqarfinnut attuumassuteqartunut arlalinnut paasissutissanik pisariaqartinneqartunik noqqaassuteqassaaq. 

Taamaasilluni aqutsisoqarfik killigititassamik inissiisinnaassaaq, inuussutissarsiortut, pisortaqarfiit allallu suliffeqarfiit il.il. suliami peqataasut paasissutissat noqqaassutigineqartut pillugit akissuteqarniassammata. Tassunga atatillugu Atuisartoqarnermut Unammilleqatigiinnermullu Aqutsisoqarfik pinngitsaaliissummik akileeqqussunnik atuinissaminut periarfissaqarpoq, soorlu suliffeqarfiit il.il. paasissutissanik pisariaqartinneqartunik tunniussinngikkunik imaluunniit paasissutissanik eqqunngitsunik tunniussisimagunik akiligassitsittartut assigalugit.

[bookmark: _Hlk212727059]§ 30 e, imm. 2-mut 
30 e, imm. 2-mi siunnersuutigineqarpoq, Atuisartoqarnermut Unammilleqatigiinnermullu Aqutsisoqarfik killigititamik ukiup affaa tikillugu sivitsuisinnaanermut aaliangiisinnaassasoq, aqutsisoqarfillu matumannga aaliangiussani pillugu tamanut saqqummiussisinnaalluni. Aqutsisoqarfiup killigititaq sivitsorsinnaavaa, tassani aqutsisoqarfiup nalilerpagu, niuerfimmik misissuinermik naammassinninnissamut tamanna pisariaqartinneqartoq. 

§ 30 e, imm. 3-mut
§ 30 e, imm. 3-mi siunnersuutigineqarpoq, unammilleqatigiinnermut inatsimmi §§ 31 aamma 32-mi aalajangersakkat niuerfimmik misissuinermi assingusumik atorneqassasut. § 30 toqqaannartumik atorneqassaaq.

Atuisartoqarnermut Unammilleqatigiinnermullu Aqutsisoqarfik matuma kingorna paasissutissat tamaasa pisariaqartutut nalilerpagu, aqutsisoqarfiup niuerfimmik misissuinerup naammassineqarnissaanut, piumasinnaavai, nalunaaruteqaqqaarnanilu nakkutilliinermik misissuilluni, tassani paasissutissat atorsinnaaniarlugit. 

§ 30 f, imm. 1-imut
§ 30 f, imm. 1-imi siunnersuutigineqartumi, Atuisartoqarnermut Unammilleqatigiinnermullu Aqutsisoqarfik immikkoortumik aaliangersimasumik misissuisinnaanngussaaq. Immikkoortoqarfimmik misissuineq ima paasineqarsinnaavoq, suliffeqarfik imaluunniit industrii (immikkoortoqarfik) aaliangersimasoq, assersuutigalugu aningaaserivik aamma sillimmasiisarfik imaluunniit atugassanik pisiniarfik.

Immikkoortortamik misissuinermi immikkoortortami unammilleqatigiinnermut aamma niuerfimmi atukkani pissutsit paasisaqarfiginissai siunertaavoq. Atuisartoqarnermut Unammilleqatigiinnermullu Aqutsisoqarfiup, niuerfimmik misissuitinnani uppernarsarsinnaanngilaa, immikkoortortami unammilleqatigiinnermut ajornartorsiuteqarnersoq.

Immikkoortortamik misissuinermi anguniarneqarpoq, immikkoortortami unammilleqatigiinnermut ajornartorsiuteqarnersoq ajornartorsiullu sunaanersoq paasissallugit. Immikkoortortamik misissuinissaq pisariaqalersinnaavoq, tassani akit annertuumik qaffanneqarsimappata, iluanaarutinut pissutsit ernumaginartinneqarpata imaluunniit pisiortorfinniit poortuutit assigiinngitsuuppata.

Immikkoortortamik misissuineq unammilleqatigiinnermut ataatsimiititaliamit akuerineqaqqaartariaqanngilaq, §§ 30 a – 30 e-nilu niuerfimmik misissuinissamut maleruagassani ilaatinneqarani. Immikkoortortamik misissuinermi naammassinninneq inerteqquteqarnermik imaluunniit peqqussummik tunniussinissamut tunngavigineqarsinnaanngilaq.

§ 30 f, imm. 2
Siunnersuutigineqarpoq, Atuisartoqarnermut Unammilleqatigiinnermullu Aqutsisoqarfiup suliffeqarfinnut aamma suliffeqarfiit kattunnikunut immikkoortortamik misissuinissamut atugassaminik inatsisitigut tunngavissaqalissasoq, tamannalu §§ 31-32 naapertorlugit nakkutilliinermut misissuinerit assigalugit ingerlanneqartassaaq. § 30-mi paasissutissanik piumasaqarsinnaaneq pillugu siunnersuutigineqartoq toqqaannartumik atuutsinneqassaaq, taamaattumillu uani eqqaaneqarani.

Siunnersuummi Atuisartoqarnermut Unammilleqatigiinnermullu Aqutsisoqarfik niuerfimmik misissuinissaminut assinganik periarfissaqalissaaq, immikkoortortamik misissuinermi pisariaqartinneqartumik aqutsisoqarfik nakkutilliinissaminut atorfissaqartitaanik, tak. Inatsimmi §§ 31 aamma 32.

Atuisartoqarnermut Unammilleqatigiinnermullu Aqutsisoqarfiup paasissutissanik piumasaqaateqarsinnaanera suliffeqarfimmut allagaqarnikkut saaffiginnissutigineqartassaaq, tak. § 30, aammali nalilerneqarpat pisariaqartinneqartoq, nakkutilliinermik misissuisoqassalluni.

§ 30 f, imm. 3-mut
§ 30 f, imm. 3-mi siunnersuutigineqartoq malillugu, Atuisartoqarnermut Unammilleqatigiinnermullu Aqutsisoqarfik, maannakkut aqutsisoqarfiup unammilleqatigiinnermi misissuineri il.il. tamanut saqqummiuttarpai, immikkoortortamillu misissuinermi inernerit tamanut saqqummiussinnaallugit. Aqutsisoqarfiup tamanut saqqummiussinermut atatillugu isertuussisussaatitaaneq pillugu maleruagassat malillugit tamanut saqqummiussissaaq, tak. Siunnersuummi § 24 a, imm. 3.

Naatsorsuutigineqarpoq, Atuisartoqarnermut Unammilleqatigiinnermullu Aqutsisoqarfiup tamanut saqqummiussinnginnermini immikkoortortami misissuinerup inerneri immikkoortortamut attuumassuteqartumut tusarniaassutigalugit nassiuteqqaassagai.  

Nr. 13-imut
Siunnersuutigineqarpoq, § 34, imm. 1 aamma 2-mi atuuttumi oqaaseqaat allanngortinneqassasoq, tassani nunatsinni unammilleqatigiinnermut pisortaqarfinnut paasissutissanik ingerlatitseqqiisoqannginniassammat, unammilleqatigiinnermulli pisortaqarfinnut ingerlateqqinneqarlutik. 

§ 34, imm. 1 aamma 2-mi oqaaseqaatip allanngortinneqarnissaanut siunnersuutip Atuisartoqarnermut Unammilleqatigiinnermullu Aqutsisoqarfiup assersuutigalugu Danmarkimi aamma Savalimmiunut unammilleqatigiinnermut pisortaqarfinnut paasissutissat pineqartut ingerlateqqissinnaanissaannut periarfissiissaaq. 

Nr. 14-imut
Siunnersuutigineqarpoq, Atuisartoqarnermut Unammilleqatigiinnermullu Aqutsisoqarfiup suliami suliarisamini pingajuusumit matumannga uppernarsaatinut isertugaatinik imaqanngitsunik tamanut saqqummiussinissaminut oqaaseqaammik pissarsinissaminut inatsisitigut tunngavissaqalissasoq. 

Uppernarsaatit, Atuisartoqarnermut Unammilleqatigiinnermullu Aqutsisoqarfiup suliamik suliarinninnerani atorneqartut, aqutsisoqarfiullu pingajuusumit oqaaseqaammik pisariaqartitsisinnaanerani, assersuutigalugu pisunik nalunaaruteqarneq imaluunniit maalaarnissamik nalunaaruteqarnermik imaqarsinnaavoq, illua-tungiliuttumut ilisimatitsissutitut nassiunneqartoq, imaluunniit suliffeqarfiup kattunnissamik siunertaqarluni akuersissuteqarneranik neriorsuut. 

Pingajuusoq ima paasineqassaaq, suliami illua-tungeriinni peqataanngitsoq, assersuutigalugu suliffeqarfik misissorneqartup pisiortorfia, sullitai imaluunniit suliffeqarfiit allat unammilligai pineqarsinnaapput. 

Suliamik suliarinninnermi uppernarsaatinik tamanut saqqummiussineq assigiinngitsunik marlunnik pisinnaavoq: Pingajuusumut oqaaseqaammik noqqaassuteqarnermi toqqaannartumik saaffiginninneq, imaluunniit Atuisartoqarnermut Unammilleqatigiinnermullu Aqutsisoqarfiup nittartagaatigut uppernarsaammik tamanut saqqummiussinikkut. 

Ersarissarneqassaaq, uppernarsaatit tamanut saqqummiunneqartussat imaluunniit tunniunneqartussat isertugaatinik imaqannginnissai. Tamanna isumaqarpoq, uppernarsaat teknikkikkut atukkat il.il. imaluunnit ingerlatsinermut aamma suleriutsimut isertugaatit pillugit paasissutissanik imaqassanngitsoq.  

Nr. 15-imut
Pinngitsaaliissummik akileeqqusissutit pingasunut immikkoortillugit unammilleqatigiinnermut inatsimmi atuuttumi § 37-mi siunnersuutigineqarpoq:

Siullermik siunnersuutigineqarpoq, § 37, imm. 1, nr. 1 allanngortinneqassasoq, tassani paasissutissanik unammilleqatigiinnermut ataatsimiititaliamut, aammali Atuisartoqarnermut Unammilleqatigiinnermut Aqutsisoqarfimmut, tunniussinissamut pisussaaffeqarluni naammaginanngitsunik tunniussisimanerup kinguneranik pinngitsaaliissummik akileeqqusinissamut inatsisitigut tunngavissaqalissasut.

Siunnersuutitassatut allannguutissap sunniutissaa tassaavoq, Atuisartoqarnermut Unammilleqatigiinnermullu Aqutsisoqarfik, unammilleqatigiinnermut ataatsimiititaliaq sinnerlugu suliffeqarfimmut, suliffeqarfiit kattunnikunut imaluunniit inatsisilerituumut akileeqqussuteqarsinnaanngussaaq, tassani pineqartut paasissutissanik tunniussisussaatitaanertik avaqqutiinnarsimappassuk, apeqqutaanani paasissutissat unammilleqatigiinnermut ataatsimiititaliap pisortatigoortumik suliaqarneranut atorneqartussaappata, tak. § 26, imm. 2, imaluunniit unammilleqatigiinnermut inatsit naapertorlugu pisortatigoortumik suliaqarnermi aqutsisoqarfik namminersortutut pisortaqarfittut immikkoortortamik misissuinermik naammassisarnissaminut atugassaminik, tak. Siunnersuummi § 30 f.

Aappaattut siunnersuutigineqarpoq, § 37, imm. 1, nr. 3 allanngortinneqassasoq, tassani siunnersuummi § 30 c, imm. 1-imi pituttuisumik neriorsuutinik naammassinnissimannginneq peqqutaalluni naalakkiissummik akileeqqussuteqarnissaminut inatsisitigut tunngavissaqalertoqassaaq.

Siunnersuutitassatut aalajangersakkap sunniutissaa tassaavoq, Atuisartoqarnermut Unammilleqatigiinnermullu Aqutsisoqarfik, siunnersuutissatut aalajangersakkami § 30 c, imm. 1 malillugu aqutsisoqarfik neriorsuummik pituttuisumik tunniussaqarsimappat, neriorsuullu suliffeqarfiup il.il. naammassisimanagu, taava suliffeqarfimmut, suliffeqarfiit kattunnikunut imaluunniit inatsisilerituumut akileeqqussuteqarsinnaanngussaaq.
Siunnersuut unammilleqatigiinnermut inatsimmi § 31, imm. 1, nr. 3-mi atuuttoq malillugu periarfissaanut assinguvoq, matumalu kingorna, § 29 naapertorlugu pituttuisumik, neriorsuummik naammassinnissimannginneq peqqutaalluni akileeqqussuteqarfigineqarsinnaalissallutik.

Pingajuattut siunnersuutigineqarpoq, § 37, imm. 1 naapertorlugu suliffeqarfimmut inatsit malillugu assigiinngitsunik paasissutissanik tunniussinissamut imaluunniit piumasaqaammik, peqqussummik neriorsuummilluunniit pituttuisumik naammassinninnissamut naalakkiinermi akileeqqussuteqartoqarsinnaasoq, akiliutigineqartullu Nunatta Karsianut ikineqartassasut.

Nr. 16-imut
§ 38, imm. 1, nr. 11-mi siunnersuutigineqarpoq, neriorsuutinik, § 30 c, imm. 1-imi siunnersuut malillugu pituttuisunngortinneqarsimasunik, naammassinnissimannginnermi akileeqqussuteqarnissamut inatsisitigut tunngavissamik ilanngussisoqassasoq.

Siunnersuutitassatut aalajangersakkap sunniutissaa tassaavoq, Atuisartoqarnermut Unammilleqatigiinnermullu Aqutsisoqarfik, siunnersuutissatut aalajangersakkami § 30 c, imm. 1 malillugu aqutsisoqarfik neriorsuummik pituttuisumik tunniussaqarsimappat, neriorsuullu suliffeqarfiup il.il. naammassisimanagu, taava suliffeqarfimmut, suliffeqarfiit kattunnikunut imaluunniit inatsisilerituumut akileeqqussuteqarsinnaanngussasoq.

Siunnersuut unammilleqatigiinnermut inatsimmi § 38, imm. 1, nr. 11-mi atuuttoq malillugu periarfissaanut assinguvoq, matumalu kingorna, § 29, imm. 1 naapertorlugu pituttuisumik, neriorsuummik naammassinnissimannginneq peqqutaalluni akileeqqussuteqarfigineqarsinnaalissallutik.

Nr. 17-imut
Inatsimmi atuuttumi unammilleqatigiinnermut inatsimmi § 38, imm. 1 naapertorlugu unammilleqatigiinnermut maleruagassani arlalinnik iluarsiivigineqarsimanngitsunik imaluunniit annertuumik mianersuaalliortitsisumik unioqqutitsisimaguni akileeqqusissummik aalajangiiffigineqarsinnaavoq.

§ 38, imm. 1, nr. 12-imi siunnersuutigineqarpoq, pineqartoq arlalinnik iluarsiivigineqarsimanngitsunik imaluunniit annertuumik mianersuaalliortitsisumik unioqqutitsisimaguni aalajangersakkami § 30 c, imm. 1-imi siunnersuutigineqartoq malillugu akileeqqusissummik aalajangiiffigisinnaanissaa periarfissaatinneqartariaqartoq. 

Peqqussutinik naammassinnissimannginnermut pineqaatissiinissamut inatsisitigut tunngavissamik siunnersuut unammilleqatigiinnermut inatsimmi pineqaatissiissutinut aalajangersakkanut allanut assinguvoq. Akileeqqusissummik peqqussuteqarsinnaalernerup, suliffeqarfiup il.il. arlalinnik iluarsiivigineqarsimanngitsunik imaluunniit annertuumik mianersuaalliortitsisumik unioqqutitsisimaneranut peqqussuteqarfigisinnaalissavaa. 

Nr. 18-imut
§ 38, imm. 1, nr. 4-mi atuuttoq malillugu Unammilleqatigiinnermut Ataatsimiititaliamut imaluunniit Atuisartoqarnermut Unammilleqatigiinnermut Aqutsisoqarfimmut suliamut atatillugu paasissutissanik noqqaassuteqarnermi eqqunngitsunik, paatsiveerussaataasunik naammaginanngitsunillu paasissutissanik tunniussineq unitsinneqarsimanngippat, akileeqqussummik peqqussuteqarsinnaavoq.

§ 38, imm. 1, nr. 4-mi oqaaseqaatip allanngortinneqarneranut siunersuutigineqarpoq, matuma saniatigut immikkoortortamik misissuinermi paasissutissanik noqqaassuteqarnermi eqqunngitsunik, paatsiveerussaataasunik naammaginanngitsunillu paasissutissanik tunniussinerni aamma akileeqqussummik peqqussuteqarsinnaasoq, tak. § 30 f, tassanngaanniillu paasissutissat tiguneqarlutik.

§ 2-mut

Imm. 1-imut. 
Inatsit ulloq 1. juuli 2026-mi atuutsinneqalissasoq siunnersuutigineqarpoq.

Imm. 2-mut. 
Inatsit suliffiit, inatsisip atuutsinneqannginnerani kattunnissamut isumaqatigiissuteqareersimasut, tunniussinissamut neqerooruteqarneq tamanut saqqummiunneqareersimasoq imaluunniit piginneqataanermut aqutsineq atuutsinneqalereersimasoq, kattunnikunut atuutsinneqassanngitsoq siunnersuutigineqarpoq. Aalajangersakkap siunnersuutigineqartup sunniutissarivaa, sulianut pineqartunik suliaqarnissaq matumannga maleruagassat atuuttut atorlugit suliarineqartassasut. 



Takussutissaq 1

	Inatsimmut atuuttumut siunnersuutip katiternera 

	
	1. § 20-mi imm. 6-7-tut ilanngunneqassapput: 
”  Imm.  6. Imm. 1-4-ni killigititat immik-kuullarissumik unitsinneqassapput, tassani Unammilleqatigiinnermut Ataatsimiititaliaq kattunneq akuerineqassanersoq pillugu nali-lersuinissaminut paasissutissanik noqqaassu-teqarsimappat, aamma 
1) piumasaqaat, suliffeqarfiit peqataasut ilaannit naleqquttumik pissuteqarluni ilanngunneqarsinnaanera, peqqutaavoq, aamma
2) Unammilleqatigiinnermut Ataatsimiititaliaq aaliangersimasumik akissuteqarnissanut killigititaqarpoq, suliffeqarfiullu peqataasup ilaannit unioqqutinneqarsimalluni. 
  Imm. 7.  Killigititamik unitsitsineq, tak. imm. 6, paasissutissat noqqaassutigineqartut ataatsimiititaliamut tunniunneqarnissai tikillugu, killigititaq atatinneqaannassaaq.” 


	Kapitali 6

Tamanut ammatitsineq aamma allagaatinik takunnissinnaaneq
	2.  Kapitali 6-imi qulequtaq ima oqaasertaliorneqarpoq:
“Kapitali 6
Tamanut ammatitsineq, allagaatinik takunnissinnaaneq aamma inummut paasissutissanik suliarinninneq”


	 § 24.  Pisortat ingerlatsinerat pillugu paasi-tinneqarsinnaatitaaneq pillugu Inatsisartut inatsisaat Inatsisartut inatsisaat manna malil-lugu sulianut atuutinngilaq, tassani ilaanatik § 4, imm. 2, § 7, imm. 6, § 8 imm. 2, oqaa-seqatigiit aappaat, § 9, oqaaseqatigiit aappaat, § 10, imm. 1, § 11, imm. 6, § 12, imm. 3, oqaaseqatigiit aappaat aamma imm. 5, oqaaseqatigiit aappaat, § 15, imm. 4, § 17, imm. 3, § 26, imm. 3, aamma § 34, imm. 3 malillugit aalajangersakkanik aalajanger-saanissaq pillugu suliat. Taamaattoq pisortat ingerlatsinerat pillugu paasitinneqarsinnaa-titaaneq pillugu Inatsisartut inatsisaanni § 4, imm. 2, aamma § 6 atuutissapput. Paasissutissat Inatsisartut inatsisaat manna malillugu pissarsiarineqarsimasut ingerlatsi-vimmut oqartussamut allamut tunniunneqar-simappata oqaaseqatigiit siulliit aamma oqaaseqatigiit aappaat aamma atuutissapput.
  Imm. 2.  Unammilleqatigiinnermut Ataatsi-miititaliap oqaaseqaataa tunngavilersugaa-soq aamma Naalakkersuisut § 2, imm. 4 malillugu akissuteqaataat, kiisalu Unammil-leqatigiinnermut Ataatsimiititaliap Inatsisar-tut inatsisaat malillugu aalajangiineri tama-nut ammasumik saqqummiunneqassapput. Aammattaaq aalajangiinerit Unammilleqati-giinnermut Ataatsimiititaliaq sinnerlugu Atuisartoqarnermut Unammilleqatigiinner-mullu Aqutsisoqarfimmit aalajangiunneqar-tut, aalajangiineq Inatsisartut inatsisaata atorneqarneranik paasinninnissamut pingaa-ruteqartutut imaluunniit allatigut tamanut ammasumik soqutiginaateqartutut nalilerne-qarpat, tamanut ammasumik saqqummiun-neqassapput. Suliani § 38 innersuussutiga-lugu akileeqqusissuteqarnermik pineqaatis-siisoqartillugu imaluunniit aalajangiisoqar-tillugu, pineqaatissiineq, akileeqqusissute-qarnermik akuersineq imaluunniit taassuma naalisarnera tamanut ammasumik saqqum-miunneqassaaq.
  Imm. 3.  Unammilleqatigiinnermut Ataatsi-miititalia suliaqarnera aammalu nalinginnaa-sumik nassuiaasiai pillugit paasissutissat Unammilleqatigiinnermut Ataatsimiititaliap tamanut ammasumik saqqummiussinnaavai.
  Imm. 4.  Imm. 2 aamma 3 malillugit tamanut ammasumik saqqummiinermi pissutsit teknikkimut tunngasut, ilanngullugit ilisima-tusarneq, tunisassioriaatsit, tunisassiat kiisa-lu ingerlatsinermi niuernermilu isertuussas-sat, pillugit paasissutissat, inummut ima-luunniit suliffeqarfimmut paasissutissanik peqarfiusumut aningaasaqarnikkut annertuu-mik pingaaruteqarsimappata, tamanut ammasumik saqqummiunneqassanngillat. Aammattaaq suliffeqarfinni Aningaasaqar-nermut nakkutilliisoqarfimmit nakkutigine-qartuni sullitat ataasiakkaat pillugit paasis-sutissat tamanut ammasumik saqqummiun-neqassanngillat.
  Imm. 5.  Unammilleqatigiinnermut Ataatsi-miititaliamut paasissutissanik tunniussisus-saq, ataatsimiititaliap siulittaasuanut piuma-saqarsinnaavoq, paasissutissat imm. 4 naa-pertorlugu tunniuteqqusaanngitsut imaluun-niit tamanut ammasumik pissarsiarineqarsin-naasussaanngitsut, aamma ataatsimiititalia-mi ilaasortanut tunniunneqassanngitsut. Siulittaasup inaarutaasumik aalajangissavaa paasissutissat qanoq annertutigisumik aam-malu qanoq iluseqartumik tunniunneqarta-riaqaraluarnersut.
 
	3.  § 24 ima oqaasertaliorneqarpoq: 
”  § 24.  Pisortat ingerlatsinerat pillugu paasitinneqarsinnaatitaaneq pillugu Inatsi-sartut inatsisaat Inatsisartut inatsisaat manna malillugu sulianut atuutinngilaq, tassani ilaanatik § 4, imm. 2, § 7, imm. 6, § 8, imm. 2, 2. pkt., § 9, 2. pkt. § 10, imm. 1, § 11, imm. 6, § 12, imm. 3, 2. pkt., § 12, imm. 5, 2. pkt., § 15, imm. 4, § 17, imm. 3, § 26, imm. 3, aamma § 34, imm 3 malillugit aalajangersakkanik aalajangersaanissaq pillugu suliat. 
  Imm. 2.  Suliani una Inatsisartut Inatsisaat malillugu aalajangiiffigineqareersimasuni aala-jangiiffigineqartussaniluunniit, suliffe-qarfiit, uppernarsaatini atugaat pillugit paasissutissanik imaqarpata, imm. 1-imi takunnissinnaatitaanermut pisinnaatitaaga-luaraanniluunniit, paasissutissat sunilluun-niit imaqaraluarpata, Pisortat ingerlatsinerat pillugu paasitinneqarsinnaatitaaneq pillugu Inatsisartut inatsisaanni § 4, imm. 2 naaper-torlugu takunnissinnaatitaasut.
  Imm. 3.  Paasissutissat imminnermut tunngasut pillugit takunnissinnaatitaanermut pisinnaatitaaneq, tak. imm. 2, suliffeqarfik pillugu paasissutissat uppernarsaatini, sulif-feqarfiup allap teknikikkut paasissutissaatai, periusai aamma ingerlatsinermi suliffimmilu atukkat aamma paasissutissat allat allanit ta-kuneqartussaanngitsut pillugit, allaqqasunut atuutsinneqanngilaq. 
  Imm. 4.  Suliani, una Inatsisartut Inatsisaat malillugu aalajangiiffigineqartussani, Pisor-tat ingerlatsinerat pillugu paasitinneqarsin-naatitaaneq pillugu Inatsisartut inatsisaanni § 6, imm. 1 assinganik atorneqassaaq:
  Imm. 5.  Pisortaqarfimmut allamut Inatsi-sartut Inatsisaat malillugu paasissutissat ingerlateqqinneqarsimappata, imm. 1-4 aappiullugu atuutissaaq.”

	
	4.  § 24-p kingorna paragraffi nutaaq ilanngunneqassaaq:
”  § 24 a.  Unammileqatigiinnermut Ataatsi-miititaliap tunngavilersuutitut oqaaseqaataa aamma Naalakkersuisut akissuteqaataat § 2, imm. 4 malillugu, kiisalu Unammilleqatigi-innermut Ataatsimiititaliap Inatsisartut Inat-sisaat tunngavigalugu aalajangiinera tama-nut saqqummiunneqassaaq. Aammattaaq Unammilleqatigiinnermut Ataatsimiititaliaq sinnerlugu Atuisartoqarnermut Unammille-qatigiinnermullu Aqutsisoqarfiup aalajangi-ussai tamanut saqqummiunneqartassapput, tassani aalajangiussaq Inatsisartut Inatsi-saannik atuinermut paasinnissinnaassutsimut pingaartinneqarpat imaluunniit tamanit soqutigineqarpat. Suliani § 38-mut inner-suussutitalinnut parnaarussassanngortitsi-sumik akiligassiissutissiisumilluunniit pine-qaatissiisoqaraluarpat, eqqartuussut, akili-gassiissut imaqarniliarluunniit tamanut saqqummiunneqassaaq.
  Imm. 2.  Unammilleqatigiinnermut Ataat-simiititaliaq Unammilleqatigiinnermut Ataatsimiititaliap suleriusia paasissutissiis-sutaalu pillugit tamanut saqqummiussisin-naavoq.
  Imm. 3.  Imm. 1 aamma 2 malillugit tama-nut saqqummiinermi teknikikkut atukkat pillu-git paasissutissat, ilisimatuutut misissuiner-mut, nioqqusioriaatsimut, nioqqutinut kiisa-lu ingerlatsinermut aamma suliffeqarfiup isertugaatai pineqartumi ilaatinneqarlutik, tamanut saqqummiunneqassanngillat, tassa-ni, paasissutissat imarisai apeqqutaallutik, pineqartumut imaluunniit suliffeqarfiup aningaasaqarneranut pingaaruteqarsinnaam-mat. Aammattaaq suliffeqarfimmi sullinne-qartut aaliangersimasut pillugit paasissutis-sat, Aningaasaqarnermut Nakkutilliisunit nakkutigineqartut, tamanut saqqummiunne-qassanngillat.
  Imm. 4.  Unammilleqatigiinnermut Ataat-simiititaliamut paasissutissanik tunniussisus-saq, ataatsimiititaliap siulittaasua, imm. 3 tunngavigalugu paasissutissat tamanut saqqummiunneqannginnissaannut, aamma ataatsimiititaliami ilaasortanut tunniunne-qannginnissaannut piumasaqaateqarsinnaa-voq. Siulittaasoq paasissutissat qanoq anner-tutigisumik tamanut saqqummiunneqassa-nersut pillugit inerniliissummik aalajangiis-saaq.”


	
	[bookmark: _Hlk211346477]5.  § 24 a-p kingorna paragraffi nutaaq ilanngunneqassaaq:
”  § 24 b.  Inatsisartut Inatsisaat malillugu suliani misissuinernilu paasissutissiinissa-mut pisussaaffik inunnut paasissutissanik suliarinnittarneq pillugu inatsimmi kapitali 8 aamma 9 atuutsinneqassanngilaq.”


	Imm. 2.  Ataatsimiititaliami siulittaasoq ilaasortallu Naalakkersuisunit ukiut sisamakkaarlugit toqqarneqartassapput.
	6.  § 27, imm. 2, ima oqaasertalerneqarpoq: 
”  Imm. 2.  Ataatsimiititaliami siulittaasoq ilaasortallu Naalakkersuisunit ukiut sisa-makkaarlugit toqqarneqartassapput. Piffissaliussap qaangiunnerani nutaamik ataatsimiititaliortoqarsimanngippat, ilaasor-taareersut atorfimminni ingerlaannassapput, tassani nutaamik ataatsimiititaliortoqarnis-saa tikillugu.”


	Imm. 5.  Naalakkersuisut ilaasortaq ataaseq atuisartoqarnermut kattuffinnit ataatsimoortuni inassuteqarneq malillugu aamma ilaasortaq ataaseq immikkut pisortat inuussutissarsiorner-mik ingerlatsinerannik ilisimasaqartoq kommuninit ataatsimoortuni inassuteqarneq malil-lugu Naalakkersuisut toqqassavaat.
	7.  § 27, imm. 5, ima oqaasertalerneqarpoq: 
”  Imm. 5.  Naalakkersuisut ilaasortaq ataa-seq atuisartoqarnermut kattuffinnit ataatsi-moortuni inassuteqarneq malillugu aamma ilaasortaq ataaseq immikkut pisortat inuus-sutissarsiornermik ingerlatsinerannik ilisi-masaqartoq kommuninit ataatsimoortuni inassuteqarneq malillugu Naalakkersuisut toqqassavaat.”


	
	8.  § 27-mi imm. 5-ip kingorna nutaatut ilanngunneqassaaq: 
”  Imm. 6.  Naalakkersuisut atuisartoqarner-mut pissutsinut ilisimasalimmik Unammille-qatigiinnermut Ataatsimiititaliamut ilaasor-tassamik toqqaassapput. Ataatsimiititaliap allattoqarfia toqqaanissamut qaammatit pingasut qaangiutsinnagit tamanut ammasu-mik tusagassiuutitigut aamma Atuisartoqar-nermut Unammilleqatigiinnermullu Aqutsi-soqarfiup nittartagaatigut saqqummiussis-saaq, tassani soqutiginnittut atorfimmut qinnuteqarsinnaaniassammata.” 

Matuma kingorna imm. 6 imm. 7-inngussaaq. 


	
	9.  § 27-p kingorna paragraffi nutaaq ilanngunneqassaaq: 
”  § 27 a.  Unammilleqatigiinnermut Ataat-simiititaliaq allakkatigut taasinikkut ima-luunniit ataatsimiinnermi aalajangiussissaaq.
  Imm. 2.  Ataatsimiititaliaq, siulittaasoq, imaluunniit peqataasinnaanngippat siulit-taasup tulliata, minnerpaamillu ilaasortat allat pingasut, peqataaneranni aalajangiisin-naavoq. 
 Imm. 3. Ataatsimiititaliap aalajangiussai nalinginnaasumik taasinermi amerlanerussu-teqarnikkut aalajangiiffigineqassapput. Taasinermi amerlaqatigiittoqassappat, siulit-taasup, imaluunniit peqataannginnerani siulit-taasup tulliata, taasinera inerniliunneqas-saaq.”


	
	10.  § 28-mi imm. 2-p kingorna nutaaq ilanngunneqassaaq:
”  Imm. 3.  Unammilleqatigiinnermut Ataat-simiititaliaq peqqussuteqarsinnaavoq, peq-qussuteqarnerlu imm. 1 malillugu ataatsimii-titaliamit peqqussuteqarneq eqqortumik tunniunneqassappat pisariaqarluni.”


	§ 30.  Unammilleqatigiinnermut Ataatsimii-titaliap paasissutissat pissutsit Inatsisartut inatsisaanni aalajangersakkani pineqartunut ilaanersut naliliinissamut pisariaqartut ta-maasa piumasarisinnaavai.
  Imm. 2.  Unammilleqatigiinnermut Ataatsi-miititaliap ilanngullugu naatsorsuutit, naat-sorsuutinut najoqqutassat, atuakkanit pappi-alanngortitat, niuernermi pappiaqqat allat aamma nalunaarsuutit elektroniskimik toq-qortarineqartut saqqummiunneqarnissaat pi-umasarisinnaavaa.
  Imm. 3.  Imm. 1-imi paasissutissat taane-qartut Atuisartoqarnermut Unammilleqati-giinnermullu Aqutsisoqarfiup Sverigemi, Norgemi, Islandimi, Finlandimi, Savalimmi-uni Danmarkimilu unammilleqatigiinnermik oqartussanut ikiuinermini atornissai aamma piumasarineqarsinnaapput, oqartussat taakku namminneq nunaminni unammilleqatigiin-neq pillugu malittarisassanik atuinissaat siu-nertaralugu.
	11.  § 30 ima oqaasertaliorneqassaaq:
“  § 30.  Unammilleqatigiinnermut Ataatsimiititaliaq aamma Atuisartoqarnermut Unammilleqati-giinnermullu Aqutsisoqarfik, unammilleqati-giinnermut inatsit malillugu pisinnaatitsissuteqarnikkut, suliaminnik suli-aqarnissaminnut paasissutissanik noqqaassu-teqarsinnaapput, kiisalu inatsisartut inatsi-saanni aalajangersakkani atukkanut tunnga-sut ilaatinneqartut pillugit nalilersuinissa-minnut atugassaminnik noqqaassuteqarsin-naallutik
  Imm. 2.  Unammilleqatigiinnermut Ataatsi-miititaliap aamma Atuisartoqarnermut Unammilleqatigiinnermullu Aqutsisoqarfiup aningaasaqarnermut saqqummiussat, paasis-sutissat, atuakkat assilineri, suliffeqarfiup paasissutissaatai allat elektronikkikkullu paasissutissanik toqqorsiviit noqqaassutigi-sinnaavai.
  Imm. 3.  Imm. 1 malillugu suliffeqarfik, suliffeqarfiit kattunnikut inatsisileritoorlu paasissutissiinissaminut pisussaaffeqarpoq.
  Imm. 4.  Ataatsimiititaliap imaluunniit aqutsisoqarfiup paasissutissanik noqqaassutigineqartunik tigusaqarnissaanut piffissamik killigititassaq naammaginartuussaaq.
  Imm. 5.  Imm. 1-imi paasissutissat taane-qartut Atuisartoqarnermut Unammilleqati-giinnermullu Aqutsisoqarfiup Sverigemi, Norgemi, Islandimi, Finlandimi, Savalimmi-uni Danmarkimilu unammilleqatigiinnermik oqartussanut ikiuinermini atornissai aamma piumasarineqarsinnaapput, oqartussat taakku namminneq nunaminni unammilleqatigiin-neq pillugu malittarisassanik atuinissaat siu-nertaralugu.” 


	
	12.  § 30-p kingorna ilanngunneqassaaq: 
”  § 30 a.  Atuisartoqarnermut Unammille-qatigiinnermullu Aqutsisoqarfik Unammil-leqatigiinnermut Ataatsimiititaliap aalia-ngersimasumi arlalinniluunniit nioqquteqar-tuni nioqqutinik misissuisoqarnissaanut imaluunniit inuussutissarsiornermi aalia-ngersimasumut arlalinnulluunniit ilusilersui-nissamut aaliangernerata kingorna aallartii-sinnaavoq, tassani Unammilleqatigiinnermut Ataatsimiititaliaq isumaqarpat, inuussutis-sarsiornerup unammilleqatigiinneranut innarliisumik sunniuteqarpat.
  Imm. 2.  Unammilleqatigiinnermut Ataatsi-miititaliap imm. 1 malillugu aaliangiinerata kingorna, Atuisartoqarnermut Unammilleqa-tigiinnermullu Aqutsisoqarfik ataatsimiitita-liap niuerfimmik misissuinissaq pillugu aallarniutissamik allagaqaataa tamanut tusarniaassutigineqaqqaassaaq.
  Imm. 3.  Unammilleqatigiinnermut Ataatsi-miititaliaq imm. 1 naapertorlugu Atuisartoqarnermut Unammilleqatigiinner-mullu Aqutsisoqarfik niuerfimmik misissui-soqassasoq, Atuisartoqarnermut Unammille-qatigiinnermullu Aqutsisoqarfiup matumani misissorneqartussat nalunaarutigalugit tamanut saqqummiissaaq.

  § 30 b.  Atuisartoqarnermut Unammilleqa-tigiinnermullu Aqutsisoqarfik, niuerfimmik mi-sissuinermini arlaannik aaliangersimasu-mik pissusilimmik imaluunniit inuussutis-sarsiornermi arlalinnik unammilleqatigiin-nermut sunniuteqartoq nalilerpagu, aqutsi-soqarfiup iliuuserisassatut peqqussuteqar-sinnaavoq. 
  Imm. 2.  Peqqussutit inuussutissarsiute-qartuni unammilleqatigiinnermut sapinn-gisamik ajoqusiinnginnissai anguniarlugu unammilleqatigiinnerlu ingerlalluartinniar-lugu suliffeqarfimmut, suliffeqarfinnut kat-tunnikunut imaluunniit inatsisilerituumut kimulluunniit tunniunneqarsinnaapput. 
  Imm. 3.  Peqqussut piffissami aaliangersi-masumi piffissaligaanngitsumilluunniit atuutsinneqarsinnaavoq.
  Imm. 4.  Aqutsisoqarfiup niuerfimmi attuu-massuteqartut pisortaqarfiillu peqqussute-qannginnermi tusarniaaffigeqqaassavai. 
  Imm. 5.  Imm. 1 malillugu peqqussut unammilleqatigiinnermut isumannaarisumik naammaginartuussaaq, pisariaqarlunilu naleqquttuulluni. 

  § 30 c.  Atuisartoqarnermut Unammilleqa-tigiinnermullu Aqutsisoqarfik suliffeqarfim-mit, suliffeqarfinnut kattunnikunit imaluun-niit inatsisilerituumit ataani allaqqasuni neri-orsuuteqalersitsisumik aalajangiisinnaavoq:
    1)  Atuisartoqarnermut Unammilleqa-        tigiinnermullu Aqutsisoqarfiup nalilerpagu, inuussutissarsiuteqartuni iliuutsitsigut peri-utsitigulluunniit inuussutissarsiutigisaanni pineqartumi unammilleqatigiinnermut innar-liisoqarpat, aamma 
    2)  Aqutsisoqarfiup nalilerpagu, neri-orsuutit inuussutissarsiutigisaanni pineqar-tumi innarliissutinut ikiuutaasinnaappata unammilleqatigiinnermullu siuarsaataallutik. 
  Imm 2.  Aqutsisoqarfiup niuerfimmi peqa-taasut pisortaqarfiillu peqqussuteqartigani tusarniaaffigeqqaassavai. 
 Imm. 3.  Imm. 1 malillugu aalajangiinerit piffissami aaliangersimasumi atuutsinne-qartassapput, Atuisartoqarnermullu Unam-milleqatigiinnermut Aqutsisoqarfiup § 30 b, imm. 1 malillugu peqqussuteqarnissamut tunngavissaqarunnaartoq inissittassallugu. § 29, imm. 2-3, assingusumik atorneqartassaaq.

  § 30 d.  Atuisartoqarnermut Unamilleqa-tigiinnermullu Aqutsisoqarfik § 30 b, imm. 1 malillugu peqqussuteqarpat imaluunniit § 30 c, imm. 1 malillugu neriorsuummik pitut-tuisumik aalajangiippat, aqutsisoqarfik sulif-feqarfinnut, suliffeqarfinnut kattunnikunut imaluunniit inatsisilerituunut suliami peqa-taasunut ilisimatitsissummik nassiussissaaq.
  Imm. 2.  Atuisartoqarnermut Unammilleqa-tigiinnermullu Aqutsisoqarfik § 30 b, imm. 1 malillugu peqqussut pillugu aalajangius-saq aamma § 30 c, imm. 1 malillugu neriorsuummik pituttuisumik aalajangiussaq tamanut saqqummiussinnaavaa. § 24 a, imm. 3, pkt. 1 malillugu tamanut saqqummiussinermi assingusumik atorneqartassaaq. 
  Imm. 3.  Atuisartoqarnermut Unammilleqa-tigiinnermullu Aqutsisoqarfik § 30b, imm. 1 malillugu peqqussuteqartigani imaluunniit § 30 c, imm. 1 malillugu neriorsuummik pitut-tuisumik aalajangiussaqartigani, Atuisarto-qarnermut Unammilleqatigiinnermullu Aqut-sisoqarfiup illua-tungeriinnut aalajangiussaq nassiuteqqaassavaa. 
  Imm. 4.  Illua-tungeriinnit oqaaseqaateqar-nissamut tunniussinissamut killigititaq sa-paatit akunneranik arfinilinnik sivisussuse-qarpoq.
  Imm. 5.  Suliani, sulianik suliarinnittarneq pillugu inatsit malillugu tusarniaasoqassap-pat, oqaaseqaateqarnissamut killigititaq sa-paatit akunnerinik pingasunik sivisussuse-qarpoq, tassani suliaq Unammilleqatigiin-nermut Ataatsimiititaliamut saqqummiun-neqareersimanngippat. Kingullermi pine-qartumi Unammilleqatigiinnermut Ataatsi-miititaliaq sapaatit akunnerinik pingasunit sivikinnerusumik killigititassamik inissii-sinnaavoq. 

  § 30 e.  Atuisartoqarnermut Unammilleqati-giinnermullu Aqutsisoqarfik Unammilleqati-giinnermut Ataatsimiititaliap niuerfimmik misissuinissamik aaliangiineraniit kingusin-nerpaamik ukiut marluk qaangiutsinnagit tamanut saqqummiussisinnaavoq, tak. § 30 a, imm. 3, ataani allaqqasut pillugit aalajangiinerit:
a) § 30 b, imm. 1 malillugu 
peqqussuteqarneq, imaluunniit
b) § 30 c, imm. 1 malillugu 
neriorsuummik pituttuineq, imaluunniit
c) Niuerfimmik misissuineq naammassineqartoq pillugu tamanut saqqummiussineq.
  Imm. 2.  Atuisartoqarnermut Unammilleqati-giinnermullu Aqutsisoqarfik qaammatit arfi-nillit tikillugit killigititamik kinguartitsilluni aaliangiisinnaavoq, matumanilu aaliangiineq tamanut saqqummiullugu.
 Imm. 3. Inatsisartut Inatsisaanni §§ 31 aamma 32 Atuisartoqarnermut Unammilleqa-tigiinnermullu Aqutsisoqarfiup § 30 a, imm. 1 malillugu niuerfimmik misissuinerani assingusumik atorneqartassaaq.

§ 30 f. Atuisartoqarnermut Unammilleqati-giinnermullu Aqutsisoqarfik immikkoortu-mik aaliangersimasumik misissuisinnaan-ngussaaq imaluunniit immikkoortortani aali-angersimasuni unammilleqatigiinnermut pissutsinut paasisaqarnerorusulluni immik-koortortani assigiinngitsuni (immikkoortor-tamik misissuinissamut) isumaqatigiissute-qarnikkut misissuisinnaanngussaaq.
  Imm. 2.  §§ 31 aamma 32-ni aalajangersak-kat Atuisartoqarnermut Unammilleqatigiin-nermullu Aqutsisoqarfiup imm. 1 malillugu misissuiffigisaani assingusumik atorneqas-sapput. 
  Imm. 3.  Atuisartoqarnermut Unammilleqati-giinnermullu Aqutsisoqarfik, § 24 a, imm. 3-mi aalajangersarneqartut malitsigisai, kil-ligalugit imm. 1 malillugu misissuinerup inerneri pillugit tamanut saqqummiussisin-naavoq.” 


	 § 34.  Atuisartoqarnermut Unammilleqatigiin-nermullu Aqutsisoqarfik unammilleqatigiin-nermi pisortaqarfiusunut allanut, Atuisarto-qarnermut Unammilleqatigiinnermullu Aqut-sisoqarfiup nipangiussimatitaanermut pisussaaffia malillugu, aamma pisortaqarfiit unammilleqatigiinnermut inatsiseqarnerat pisariaqartumik ersarissarniarlugu, Naala-gaaffeqatigiinnermilu Kalaallit Nunaata illugiimmik aamma amerlasuunik peqataaf-figineqartunik pisussaaffinnik pisussaaffe-qarnerup naammassineqarnissaa qulakkeer-niarlugu, paasissutissanik tunineqarsinnaati-taallunilu tunniussisinnaatitaavoq.
  Imm. 2.  Unammilleqatigiinnermi pisorta-qarfiusunut allanut paasissutissanik ingerla-titseqqiinermi, Atuisartoqarnermut Unam-milleqatigiinnermullu Aqutsisoqarfiup paa-sissutissat ataani allaqqasunik naammassin-ninnersut qulakkeeqqaassavaa:
1)  tigusisussaq assingusumik nipangiussimatitaanermik pisussaaffeqartoq,
2)  illugiimmik amerlasuunilluunniit peqa-taaffigineqartumik isumaqatigiissutip atuut-sinneqartup inissinneqareernerani atorneqar-nissaa kisiat siunertaralugu, matumani paar-laateqatigiinneq naapertorlugu ingerlanne-qassappat, aamma
3)  Atuisartoqarnermut Unammilleqatigiin-nermullu Aqutsisoqarfimmit ersarissumik pisinnaatitsissuteqarnermi kisimi ingerlatit-seqqinneqarsinnaasut, pisinnaatitsissutillu siunertaanut kisiat ingerlateqqinneqassasut.
	13.  § 34, imm. 1 aamma 2 ima oqaasertaler-neqarpoq: 
”  § 34.  Atuisartoqarnermut Unammilleqati-giinnermullu Aqutsisoqarfik unammilleqati-giinnermi pisortaqarfiusunut allanut, Atui-sartoqarnermut Unamilleqatigiinnermullu Aqutsisoqarfiup nipangiussimatitaanermut pisussaaffia malillugu, aamma pisortaqarfiit unammilleqatigiinnermut inatsiseqarnerat pisariaqartumik ersarissarniarlugu, Naala-gaaffeqatigiinnermilu Kalaallit Nunaata illugiimmik aamma amerlasuunik peqataaf-figineqartunik pisussaaffinnik pisussaaffe-qarnerup naammassineqarnissaa qulakkeer-niarlugu, paasissutissanik tunineqarsinnaati-taallunilu tunniussisinnaatitaavoq.
  Imm. 2.  Unammilleqatigiinnermi pisorta-qarfiusunut allanut paasissutissanik ingerla-titseqqiinermi, Atuisartoqarnermut Unam-milleqatigiinnermullu Aqutsisoqarfiup paa-sissutissat ataani allaqqasunik naammassin-ninnersut qulakkeeqqaassavaa:
1)  tigusisussaq assingusumik nipangiussima-titaanermik pisussaaffeqartoq,
2)  illugiimmik amerlasuunilluunniit peqa-taaffigineqartumik isumaqatigiissutip atuut-sinneqartup inissinneqareernerani atorneqar-nissaa kisiat siunertaralugu, matumani paar-laateqatigiinneq naapertorlugu ingerlanne-qassappat, aamma
3)  Atuisartoqarnermut Unammilleqatigiin-nermullu Aqutsisoqarfimmit ersarissumik pisinnaatitsissuteqarnermi kisimi ingerlatit-seqqinneqarsinnaasut, pisinnaatitsissutillu siunertaanut kisiat ingerlateqqinneqassasut.”


	 

	14.  § 34-p kingorna paragraffi nutaatut ilanngunneqassaaq: 
”  § 34 a.  Atuisartoqarnermut Unammille-qatigiinnermullu Aqutsisoqarfik sulianik suliarinninnermini atukkaminik uppernar-saatinik tamanut saqqummiisinnaavoq, tassungalu pingajuusumit oqaaseqaatit pisa-riaqartinneqarpata. § 24 a, imm. 3, tamanut saqqummiussinermi assingusumik atorneqar-tarpoq.”

	[bookmark: _Hlk214438991]§ 37. Naalakkersuisut imaluunniit Naalak-kersuisunit tamatumunnga piginnaatitaasoq, ullut tamaasa imaluunniit sapaatit akunneri tamaasa pinngitsaaliissummik akileeqqusis-summik pisussaaffiliisinnaapput:
1)  paasissutissanik Unammilleqatigiinnermut Ataatsimiititaliap Inatsisartut inatsisaat manna malillugu piumasaqaatigisinnaasaannik tunniussinngitsunut,
2)  atugassarititaasumik imaluunniit peqqusissutaasumik Inatsisartut inatsisaat manna malillugu nalunaarutigineqartumik malinninngitsunut, imaluunniit
3)  neriorsuummik saneqqunneqarsinnaan-ngitsumik malinninngitsunut, takuuk § 29.
	15.  § 37 ima oqaasertaliorneqarpoq:
“  § 37.  Naalakkersuisut imaluunniit Naalakkersuisunit matumannga akuerineqarluni pisussaatinneqartoq, ataani allaqqasuni ullormut imaluunniit sapaatip akunnikkaarlugit akileeqqussutinik peqqussuteqarsinnaavoq:
1)  Inatsisartut Inatsisaat malillugu Unammilleqatigiinnermut Ataatsimiititaliap imaluunniit Atuisartoqarnermut Unammilleqatigiinnermullu Aqutsisoqarfiup noqqaassutigisinnaasaat,
2)  Inatsisartut Inatsisaanni nalunaarutigineqarnikut malillugit piumasaqaammik imaluunniit peqqussummik naammassinninneq, imaluunniit
3)  neriorsuummik pituttuisunngortinneqarsimasumik naammassinninneq, tak. § 29 imaluunniit § 30 c, imm. 1.
  Imm. 2.  Imm. 1 malillugu akileeqqussutit, Nunatta Karsianut ikineqartassapput.”


	
	

	§ 38.  Akileeqqusissummik pineqaatissinne-qarsinnaavoq piaaraluni imaluunniit sakkor-tuumik mianersuaalliorluni:
…
11)  neriorsuummik § 29, imm. 1 malillugu saneqqunneqarsinnaanngitsumik unioqqutitsisoq imaluunniit malinninngit-soortoq,

	16.  § 38, imm. 1, nr. 11-mi, ”§ 29, imm. 1”-ip kingorna: ”imaluunniit § 30 c, imm. 1,” ilanngunneqassaaq,”


	§ 38.  Akileeqqusissummik pineqaatissinne-qarsinnaavoq piaaraluni imaluunniit sakkor-tuumik mianersuaalliorluni:
…
12)  § 29, imm. 2 malillugu peqqusissummik unioqqutitsisoq imaluunniit malinninngit-soortoq,
	17.  § 38, imm. 1, nr. 12-imi, ”§ 29, imm. 2,”-p kingorna: ”imaluunniit § 30 b, imm. 1,” ilanngunneqassaaq,”


	14)  Unammilleqatigiinnermut ataatsimiitita-liamut imaluunniit Atuisartoqarnermut Unammilleqatigiinnermullu Aqutsisoqar-fimmut paasissutissanik eqqunngitsunik imaluunniit tammartitsisunik tunniussaqar-toq imaluunniit suliamut paasissutissarsiorfi-gisamut paasissutissat pingaartut nipangiun-neqarpata.
	18.  § 38, imm. 1, nr. 14, ima oqaasertalior-neqassaaq:
“  14)  Unammilleqatigiinnermut ataatsimii-titaliamut imaluunniit Atuisartoqarnermut Unammilleqatigiinnermullu Aqutsisoqarfim-mut imaluunniit immikkoortoqarfimmik mi-sissuinermi paasissutissanik eqqunngitsunik imaluunniit tammartitsisunik tunniussaqar-toq imaluunniit suliamut paasissutissarsiorfi-gisamut paasissutissat pingaartut nipangiun-neqarpata, tak. § 30 f.”


	
	§ 2

Inatsisartut Inatsisaat ulloq 1. juuli 2026-mi atuutilissaaq.
  Imm. 2.  Inatsisartut Inatsisaat suliffeqar-finnut kattunnikunut, tassa kattunnissamut isumaqatigiissuteqareersimasunut, piginnit-tussamit neqerooruteqartoqareerneratigut imaluunniit piginneqataasoqaruni inatsisip atuutsinneqalinnginnerani aqutseqataanis-samut piginneqataasumik, atuutsinneqassan-ngilaq. 

